
Ennill ym mro

Lianelli!
Buddugoliaeth Parti'r Efail

Buddugwyr y gystadleuaeth i
bartion Cerdd Dant ym Mhrifwyl
Llanelli oedd Parti'r Efail - criw o
feibion ardal y Tafod dan
hyfforddiant Menna Thomas, sy'n
ymarfer yn Efail Isaf.

Ydyn, maen nhw wedi ei gwneud
hi! Ar ol dod yn drydydd ac ynan
ail mewn prifwyliau blaenorol,
eleni daeth haeddiant i'w rhan pan
ddyfarnwyd cwpan Coffa Llyfni
Huws iddyn nhw am eu cyflwyniad
o ddwy gerdd - "Yr Hebog" (Robert

Powell) a "Pan glywaf gin vy
clychau" Dafydd Iwan.
Parti't Gromlech, enillwyr

blaenorol o fro'r Preseli, ddaeth yn
ail a Meibion Llywarch o ardal y
Bala yn drydydd.

Mae'r parti'n bumlwydd oed eleni
ac wedi cystadlun gyson yn y
Brifwyl a'r Wyl Cerdd Dant. Nhw
enillodd yn yr Wyl Gerdd Dant, Yr
Wyddgrug, ddwy flynedd yn 6l ac
mae nhw'n bwriadu cystadlu eto
eleni pan fydd yr Wyl ym Mangor
ym mis Tachwedd.

Menna Thomas, sydd bellach yn
byw yn Efail Isaf, sy'n gosod iddyn
nhw ac yn hyfforddi'r parti. Mae'r
fuddugoliaeth yn un gwobr
ychwanegol at y myrdd mae hi
wedi eu hennill, fel unawdydd ac
fel hyfforddwraig corau a phartion -
fel athrawes yn ysgol Rhydfelen, fel
cyn-arweinydd Merched y Garth ac
wrth gwrs hyfforddwraig Parti'r
Efail.

Yr aelodau yw: CIliff Hewitt,
Geraint Wyn Jones, Gwyn Hughes
Jones, Emlyn Penny Jones, Gareth
Jones, Aled Thomas, Danny

O

Pris 25¢

eldai

Rhif 150

Criw Parti'r Efail yn llongyfarch
Menna Thomas yr Arweinydd

Grehan, Rhodri Harries, Gavin
Ashcroft, Marc Lloyd Jones, Beuno
Hughes, Wyn Thomas, Huw Wade,
Gwilym Thomas, Mike Wade,
Rowland George, Gerwyn Caffrey,
Rhys Dafis, Ifan Roberts,

Maen nhw wedi cael blwyddyn
brysur, rhwng cystadlu a chynnal
nosweithiau ar hyd a lled De
Cymru - o Gasnewydd 1
Abergwaun.

Pan fydd y cor yn ymarfer ac yn
cynnal nosweithiau mae nhw'n
ddiolchgar iawn am gymorth a
chefnogaeth eu cyfeilyddion lleol -
y ddwy delynores, Lowri Ffrancon
a Bethan Roberts. Yn rhai o'u
cyngherddau mae nhw hefyd yn
cael help Patric Stephens wrth y
piano.

Cliff Hewitt, 35 Penywaun, Efail
Isaf, (CF38 1AY) yw'r Trysorydd a
Geraint Wyn Jones, Rhyd y Grug,
13 'Y Padog, Pentrer Eglwys,
Pontypridd (CF38 1TL) yw'r
ysgrifennydd. Os yw eich
cymdeithas am drefnu orig yn eu
rhaglen aeaf, bachwch y bois cyn
i'w ffioedd dreblu!

Llongyfarchiadau hefyd i bawb
arall or ardal a gymerodd ran yn
Eisteddfod Iwyddiannus Llanelli.
Roedd yn braf gweld dau o gorau'r
ardal - Cor Godre'r Garth a Chor
Bethlehem Gwaelod y Garth ar y
llwyfan a hefyd roedd Dawnswyr
Nantgarw unwaith eto yn dangos eu
harbenigedd ym maes Dawnsio
Gwerin a Stepio gan ennill nifer o
gystadlaethau.

Dydd Owain Glyndwr
16 Medi
1400 - 2000

GOLYGYDD
Penri Williams
029 20890040

LLUNIAU
D. J. Davies
01443 671327
CHWARAEON
Martin Huws
029 20811413
ERTHYGLAU
Dafydd Huws
HYSBYSEBION
David Knight 029 20891353
DOSBARTHU
John James 01443 205196
TRYSORYDD
Elgan Lloyd 029 20842115
CYHOEDDUSRWYDD
Colin Williams
029 20890979

Cyhoeddir y rhifyn nesaf
ary 2" Hydref
Erthyglau a straeon
i gyrraedd erbyn
19 Medi 2000

Y Golygydd
Hendre 4 Pantbach
Pentyrch
CF15 91G
Ffén: 029 20890040

Jafod Eldi ar y wé
http://www.tafelai.com

¢-0ost

pentyrch@tesco.net

Argraffwyr:

Gwasg Morgannwg
Uned 27, Ystad Ddiwydiannol
Mynachlog Nedd
Castell Nedd SA10 7DR
Ffon: 01792 815152

CYDNABYDDIR CEFNOGAETH v
BWRDD YR IAITH GYMRAEG > <
I'R CYHOEDDIAD HWN A
Os oes angen gwybodaeth o unrhyw fath am yr iaith
Gymraeg, galwch y LLINELL GYSWLLT....

0845 6076070

Uun - Gwener 10.00am - 12.30pm, 1.30 - 3.30pm
cyfradd galwadau llecl ’

Angen Newid
Ffurflenni Cyfrifiad 2001

Mi fydd ffurflenni Cyfrifiad 2001
yn cael eu dosbarthu i bob t§ yn y
Deyrnas Gyfunol y flwyddyn nesaf.
Tra bydd modd i bobl yn yr Alban
ddynodi mai Albanwyr ydynt ni
fydd modd i bobl yng Nghymru
ddynodi mai Cymru ydynt. Mae’n
amlwg nad ydy'r swyddfa’r
cyfrifiad mewn cyswllt a’r
datblygiadau sydd wedi digwydd
yng Nghymru yn ddiweddar ac
mae’r ffurflen bresennol yn hollol
annerbyniol.

Yn yr Alban fe fydd yna flwch
arbennig i bobl nodi mai Albanwyr
ydyn, tra yng Nghymru mi fydd yna
amryw o flychau ar gyfer dynodi
amryw grwpiau ethnig gan
gynnwys Gwyddelig ond nid
Cymreig! Mae’n hollol wirion 1
feddwl na fydd modd i bobl yng
Nghymru nodi mai Cymry ydynt.

Gwahoddir y sawl sydd am
ddisgrifio’u hunain fel Cymry neu
Saeson 1 ddefnyddio’r term
“Prydeinig” neu “Arall”.

Gan fod y ddarpariaeth ar gyfer
disgrifio eich hun fel Cymro/
Cymraes yn gwbl annigonol mi
fydd yn rhaid i bobl yng Nghymru
wneud un o dri pheth

1. Disgrifio’u hunain fel
Prydeinwyr (neu fel pobl sy’b
perthyn i un o amryw grwpiau
ethnig)

2. Ysgrifennu Cymro/Cymraes
yn y blwch “Arall”, yn y modd
mae’r Swyddfa Ystadegau
Genedlaethol wedi eu gwahodd i’w
wneud.

3. Cynddeiriogi at y ffaith fod eu
hunaniaeth Gymreig yn cael ei
anwybyddu a gwrthod llenwi'r
ffurflen.

Pa bynnag drywydd a ddewisir mi
fydd hi’n amhosib casglu
gwybodaeth gywir ynglyn &’r
niferoedd o bobl yn y DG sy’n
cyfrif eu hunain yn Gymry, felly mi
fydd dilysrwydd ystadegol y
cyfrifiad wedi ei danseilio.

Yn yr un modd, dylai’r ffurflen
ddarparu lle i’r rhai sy’n medru’r
Gymraeg ym mhob rhan o’r DG i
nodi eu bod yn medru’r iaith.
Dyma’r unig ffordd i sicrhau
gwybodaeth ddilys ynglyn &’r nifer
o siaradwyr Cymraeg ac mae
Bwrdd yr Iaith Gymraeg wedi bod
yn galw am hyn ers 1991.

Yn syml iawn ffolineb llwyr yw
arfer y disgrifiad “Prydeinig” ar
gyfer Lloegr a Chymru yn unig gan
wahaniaethu yn yr Alban ac mae’r
ffaith nad oes modd i bobl sy’n
cyfrif eu hunain yn Gymry i nodi
hynny yn sarhad llwyr.

Mae angen newid y ffurflenni cyn
eu dosbarthu y flwyddyn nesaf neu
mi fydd yna gryn arian wedi ei
wastraffu ar Gyfrifiad nad sydd yn
gwbl berthnasol i'r DG yn sgil
Datganoli.

CLWB Y
DWRLYN

Twmpath Dawns
gyda Jac y Do

8.00 Nos Wener
6 Hydref
yn Neuadd Dowilais
Manylion: 029 20890101

15%9Gwyl Ddrama Tafod Elai

Neuadd Dowlais, Llanilltud Faerdref
Drama Oedolion a leuenctid
Pantomeim - Noson Lawen/Rifiw
23 - 26 Tachwedd 2000
am 7.00 bob nos.

Os ydych am gystadiu
ffoniwch 029 20890979




OWAIN GLYNDWR

Uchelwr Cymreig oedd Owain Glyn
DwWwr, perchen tiroedd yng
Nglyndyfrdwy a Chynllaith yng
ngogledd-ddwyrain Cymru ac yn
Iscoed yn y gorllewin. Fe'i ganed yn
y 1350au, yn 6l pob tebyg. Yn 1400,
wedi anghydfod rhyngddo a'i
gymydog yr Arglwydd Grey o
Ruthun, cododd faner gwrthryfel yn
erbyn brenin newydd Lloegr, Harri
IV, ac yn erbyn llywodraeth ormesol
y Saeson yng Nghymru.

Ar ddydd Iau, 16 Medi 1400
cyfarfu cwmni yng Nglyndyfrdwy i
gyhoeddi Owain yn dywysog Cymru.
O dipyn i beth ymledodd vy
gwrthryfel i'r rhan fwyaf o Gymru.
Parhaodd dros nifer o flynyddoedd,
gan ddod a4 llwyddiannau it Cymry
ar faes y gad ac wrth iddynt
feddiannu cestyll Harlech ac
Aberystwyth. Sefydlodd Owain ei
Lywodraeth ei hun a cheisiodd
gynghreiriau ag Iwerddon, yr Alban a
Ffrainc, tra oedd coron Lloegr a'r
arglwyddi lleol yn colli incwm wrth
i'w deiliaid wrthod talu trethi.

Er gwaethaf llwyddiannau a

chefnogaeth helaeth, methu wnaeth y
gwrthryfel, yn rhannol am na allai'r
Cymry gynnal eu hachos heb
gymorth oddi allan. Aneffeithiol
oedd y cymorth milwrol a ddaeth o
du Ffrainc, ac roedd tir Cymru wedi'i
dlodi a'i anrheithio gan y rhyfel. O
1406 ymlaen dechreuodd ardaloedd
cyfain ildio i awdurdod y brenin.
Adfeddiannwyd Aberystwyth yn
1408 a Harlech y flwyddyn ganlynol,
a derbyniodd llawer o gefnogwyr
Owain bardwn brenhinol. Ond
daliodd ef heb ildio a diflannodd tua
1415. Dros y blynyddoedd tyfodd
myth grymus 0'i gwmpas yn symbol
o ysbryd cenedlaethol y Cymry.
Mae arddangosfa yn darlunio gyrfa
Owain Glyndwr yn Llyfrgell
Genedlaethol Cymru, Aberystwyth
hyd y 30 Medi 2000.

Dosbarthiadau Dysgu Cymraeg
Nos Lun, 13 Medi. Safon 1, 2, 5/6
Nos Iau, 16 Med. Safon 3, 4

7.30 -9.00 pm

Manylion pellach: 01443 842008.

CYFRIFIADURON AM
DDIM ER MWYN HYBU
SGILIAU E-FUSNES
MEWN YSGOLION

Caiff pob ysgol uwchradd yng
Nghymru gynnig cyfrifiadur
amlgyfrwng am ddim fel rhan o
raglen i helpu myfyrwyr i feithrin
sgiliau e-fusnes. Mae'r cynnig yn
rhan o fenter a lansiwyd gan
Gymdeithas Gwybodaeth Cymru
Awdurdod Datblygu Cymru ar y cyd
a Menter yr Ifanc Cymru.

Cynllunnir y fenter i adeiladu ar y
rhaglenni cyfredol a gynhelir gan
Fenter yr Ifanc Cymru, sy'n anelu at
hyrwyddo sgiliau entrepreneuraidd
drwy sefydlu mentrau busnes mewn
ysgolion.

I dderbyn cynnig y WDA, mae'n
rhaid i ysgolion gymryd rhan yng
Nghynllun Menter yr Ifanc. Ar hyn o
bryd, mae 68 y cant o ysgolion
Cymru yn cymryd rhan yn y cynllun.
Mae'r fenter newydd yn ceisio codi’r
ffigwr hon i 85 y cant. Dywedodd
Brian Willott, prif weithredwr y
WDA, wrth gyhoeddir cynllun:
"Gobeithio bydd y fenter hon yn
ysgogi myfyrwyr ysgolion uwchradd
yng Nghymru i gymhwyso eu gallu
creadigol i ddysgu am e-fusnes sy'n
mynd i fod yn rhan annatod o
Iwyddiant Cymru yn y dyfodol."
Bydd y pecyn - sef cyfrifiadur hollol
fodern, ynghyd & meddalwedd ategol,
argraffydd lliw a chamera'r wé - yn
galluogi i dimau ysgol greu cwmniau
e-fusnes mwy realistig ac ymgorffori
cymwysiadau megis creu tudalen ar y
we, a chyhoeddi pen desg.

Er mwyn annog y myfyrwyr sy'n
cymryd rhan i ddefnyddio'r offer
cyfrifiadurol newydd yn greadigol,
bydd y WDA yn noddi gwobrau ar
gyfer y defnydd gorau o dechnoleg
gwybodaeth yn rhaglen Menter yr
Ifanc Cymru, a chaiff cystadleuaeth
e-fusnes newydd a gefnogir gan y
WDA ei chyflwyno yn ystod y
flwyddyn academaidd nesaf. Bydd
rhoit un cyfluniad o dechnoleg
gyfrifiadurol i bob ysgol uwchradd
yng Nghymru yn creu sail gyfartal ar
gyfer cystadleuaeth deg a chyffrous.

Ceir rhagor o wybodaeth oddi wrth
Ken Howard, Canolfan QED,
Trefforest. 01443 845817.
ken.howard@wda.co.uk

Interlink a Menter laith
Fforwm Cymraeg
Rhondda Cynon Taf

Arian Amcan 1

Sut fydd yr arian yn cyrraedd ein
cymunedau?
A fydd hi'n bosibl i fudiadau
bach elwa arno?

Sut i fod yn rhan o'r cynllunio yn
Rhondda Cynon Taf.
Siaradwyr gwadd

Elwyn Vaughan
Pwyllgor Monitro Amcan 1
Steffan Webb
Partneriaeth adnewyddu
Strategol Rhondda Cynon Taf

Medi 18 am 2pm
Swyddfeydd
Interlink,
Pontypridd

Ary Wé

Dyma rai safleoedd defnyddiol a
diddorol

www.gwales.com - eich allwedd 1
lyfrau Cymru

www.sgwrs.org.uk - safle 1
sgwrsio yn Gymraeg ar gyfer
ysgolion cynradd

www.menteriaith.co.uk - Menter
lTaith Rhondda Cynon Taf.

www.tafelai.com - y papur bro
Tafod Eldi a mudiadau Cymraeg yr
ardal

www.urdd.org - Urdd Gobaith
Cymru

www.bwrdd-yr-iaith.org.uk

www.ylolfa.com

www.cymru.gov.uk - Cynulliad
Cenedlaethol Cymru
Oes gennych chi hoff safle

Cymraeg? Rhowch wybod i -
pentyrch@tesco.net



TONYREFAIL

Gohebydd Lleol: D.J. Davies

YSGOL UWCHRADD
TONYREFAIL

Dymuniadau gorau i Mr John Parry,
Prifathro Ysgol Uwchradd
Tonyrefail ar ei ymddeoliad ar ol
dros ugain mlynedd o wasanaeth fel
prifathro yn Nhonyrefail ar 61 bod
mewn swydd yng Nghastell Nedd.
Deugain mlynedd o wasanaeth fel
athro.

Llongyfarchiadau mawr iddo ar ei
anrhydeddu a'r OBE yn ddiweddar ar
benblwydd y Frenhines.
Llongyfarchiadau mawr i Mr Gareth
Burridge ar ei ddewis yn olynydd i
Mr Parry a phob llwyddiant iddo
yntau hefyd.

GRADDIO YN YBRIFYSGOL
Llongyfarchiadau mawr i Miss Ceri
Anne Jones, Heol Yr Ysgol,
Tonyrefail a chyn ddisgybl o Ysgol
Gymraeg Tonyrefail ar ennill gradd
yn y gyfraith ym Mhrifysgol
Abertawe.Diolch it teulu am
dderbyn Tafod El4i bob mis.

Yr un cyfarchion hefyd i Miss
Heidi Stevens Prichard St.
Tonyrefail, ar ennill gradd
anrhydeddus ym Mhrifysgol
Morgannwg Pontypridd.

CAPEL Y TON

Mae un o’n haelodau a’i chymar sef
Mr a Mrs John Hunt wedi bod ar
daith ar y Trén Dwyreiniol Cyflym,
(Orient Express) i Fenis yn yr Eidal,
ac wedi cael amser bythgofiadwy,
dyheu am fynd eto yn gloi.

Mae Mr Dilwyn Llewelyn un o
blant Ainon wedi setlo lawr yn dda
yng Nghartref Gelliseren.Dywedodd
Marion ei chwaer sydd yn aelod
gyda ni yng Nghapel Y Ton ei fod yn
cael pob chware teg yno. Mae dwy
arall o blant Ainon wedi ymgartrefi
yno sef Mrs Cassie Entwhistle a'i
chwaer Mrs Doris Evans a llawer o
ffrindiau o’r Ton.

Mae Mrs Gwenny John yn gwella
yn raddol ar Ol treulio amser yn yr
ysbyty wedi iddi dorri asgwrn yn ei
throed. Mae aelodau sydd yn methu
dod i’r oedfaon sef Mrs Church, Mrs
Mary Williams Llysyrefail a Mrs C.

Buck o Tynybryn y tair dros ei
nawdegau, yn siwr carent fod yn
gallu dod i'r cwrdd bod Sul.
Marwolaethau.

Mae angau wedi bylchu yn fawr
iawn yma yn Nhylcha-wen. Rym
wedi colli tri o'n cymdogion yn yr
wythnosau diwethaf.

Ar yr 16eg bu farw Mr Terry Jones
yn 70 oed ag yn byw yn groes i'r
ffordd i ni. Bregus iawn oedd iechyd
Terry wedi bod yn ystod y deng
mlynedd diwethaf ag oedd eisiau
gofal mawr arno, er hynny yn
annisgwyl oedd y newydd am ei
farwolaeth yn 70 oed. Bu yn
gweithio yng ngwaith golosg
Cwmlai hyd nes i'w iechyd dorri
lawr a gorfod ymddeol yn ifanc.
Geidw weddw Jean a thri o blant,
bachgen a dwy ferch. Tony yw’r
hynaf ag yn briod & Yvonne a
chanddynt fab sydd wedi graddio yn
ddiweddar ym Mhrifysgol Abertawe
a merch Cathryn a chanddi fab Ryan
sydd yn gwneud y teulu yn bedair
cenhedlaeth, Julie yw’r ail ag yn
briod 4 Gareth Laugharne sydd yn
heddwas a chanddynt ferch
Rhiannon, a’r trydydd Haley yn
briod & Hywel Dyer a dim plant eto.

Bu’'r gwasanaeth angladdol yn
amlosgfa Coity a gwasanaethwyd
gan y ficer y Parchedig Stephen
Ambani ar ddydd Gwener 21ain o fis
Gorffennaf.

Un arall a gollwyd dau ddrws i
fyny oddiwrth deulu Terry sef Mrs
Isobel John yn 65 oed. Yn anffodus
bu farw wrth gael triniaeth
lawfeddygol yn Ysbyty Brenhinol
Morgannwg ar ddydd Mercher 19eg
o fis Gorffennaf. Ein cydymdeimlad
dwys 4 Roy ei chymar ers 46 o
flynyddoedd a'r ddau fachgen
Roderick sydd yn briod a dau o
fechgyn ag yn byw yn Nhrebanog a
Peter ~ yntau yn byw yn Heol
Prichard Tonyrefail sydd hefyd yn
briod a chanddynt ddwy ferch.

Bu’r angladd ar ddydd Iau 27ain o
fis Gorffennaf gwasanaeth teulu yn
unig yn y ty a chyhoeddus yng
Nghapel Apostolaidd Trealaw lle
mae’r teulu yn aelodau gweithgar o’r

Eglwys a Peter yw’r gweinidog.
Claddwyd ym Mynwent y Trin
Tonyrefail. Gwasanaethwyd gan
weinidog Eglwys Apostolaidd y
Porth.

Ar nos Sul y30ain o Orffennaf
daeth y newydd trist am farwolaeth
Mr Garfield Lewis dri drws i fyny
oddi wrthym ni yn Nhylcha-wen.
Roedd iechyd Garfield wedi bod yn
fregus iawn ers sawl blwyddyn gan
ddolur y galon, ond roedd wedi bod
yn wyrthiol yn ystod y flwyddyn a
hanner diwethaf,tan nos Lun 21ain o
fis Gorffennaf pryd y cafodd
drawiad, ac yn anffodus colli’r
frwydr a wnaeth a bu farw o dan
ofalaeth Ysbyty Brenhinol
Morgannwg. Mae Garfield a'i wraig
Margaret wedi bod yn aelodau
ffyddlon a gweithgar o Eglwys Sant
Alban ar fam eglwys Dewi Sant.

Geidw weddw Margaret a dwy
ferch Vicky a Eddy a’r plant Eleri,
Betsan.Owen a Heulwen ag yn byw
yn Nhrelech yn Shir Gar a Anne
sydd yn briod a Adrian a’r mab
Daniel a'r ferch Tamsin. Roedd gan
Garfield a Margaret fab hefyd Gareth
yn anffodus bu farw drwy ddamwain
car wrth fynd i'w waith bymtheng
mlynedd yn 60l.Cynhaliwyd vy
Gwasanaeth angladdol o dan ofal y
Ficer Y Parchedig Stephen Ambani
yn Eglwys Dewi Sant ar ddydd Llun
y 7fed o fis Gorffennaf ac wedyn yn
amlosgfa Coity.

Pob bendith i'r teuluoedd i gyd.
Mae Eglwys Dewi Sant wedi colli
aelod gweithgar arall yn ystod mis
Gorffennaf sef Mrs Rowena Jones,
Heol yr Orsaf, Tonyrefail. Bu
Rowena yn athrawes yn Ysgol
Gynradd Cwmlai am flynyddoedd.
Roedd yn 90eg oed ers mis Rhagfyr
diwethaf.

Roedd wedi claddu ei gWwr ers sawl
blwyddyn ac roedd ganddynt ddau
fachgen ond yn anffodus bu un
ohonynt farw rai blynyddoedd yn 6l

Gwellhad buan i Mrs Marian
Crossley Fferm Pantglas. Mae wedi
treulio cyfnod yn Ysbyty Brenhinol
Morgannwg, ag wedi dod adref ag yn
teimlo yn well.



GILFACH GOCH

Giohebydd Lleol: Betsi Giriffiths

YN GANT OED

Llongyfarchiadau i Mrs Carrie
Fisher, Heol Abercerdin a ddathlodd
ei phenblwydd yn gant oed ddiwedd
Gorffennaf. Maen dal i fyw yn
annibynnol yn y t§ lle' i ganed
Cynhaliwyd parti arbennig ar ei
chyfer a chafodd fynd o gwmpas y
cwm mewn Limo-hir .Roedd yn
methu credu' i llygaid pan welodd yr
holl bobl yn aros i'w gweld - yn wir
teimlai fel un o sér y sgrin.
Llongyfarchiadau iddi a gobeithio y
caiff lawer penblwydd eto.

GARDD Y MILFLWYDD.

Bu digwyddiad arbennig yn ysgol y
Babanod Hendreforgan dydd
Mercher Gorffennaf 18ed pan ddaeth
y cyn chwaraewr Rygbi Terry
Cobner i ddadorchuddio murlun
seramig a wnaethpwyd ar y cyd gan
y rhieni a'r plant dan gyfarwyddyd
artistiaid o Grwp celf Bethesda i
ddathlu't milflwydd. Derbyniwyd
grant gan y 'Mudiad Dysgu Teuluol'
ac roedd y mamau yn cyfarfod ar
fore Dydd Mercher dan gyfarwyddyd
dwy artist o Grwp Bethesda.
Gwnaethant teiliau arbennig ac 0l
llaw ac enw plentyn ar bob teilsen.
Ar 0l tanio'r teils defnyddiwyd nhw i
wneud murlun o Faner y Ddraig
Goch, cennin a chennin Pedr fel
cefndir i ardd fechan. Bydd y teiliau
yn parhau am flynyddoedd i ddod a
chant eu gweld gan bawb sy'n pasio
ar y ffordd. Diolchodd vy
Brifathrawes Mrs Jean Roderick i' r
rhieni a fu mor weithgar ac i Grwp
Bethesda a't Mudiad Dysgu Teuluol
am eu cefnogaeth.

CYFLAWNWRAIG

OEDOLION Y FLWYDDYN

Un o'r bobl sydd wedi manteisio ar y
cyfleoedd dysgu i rieni a ddarperir
gan ysgol Babanod Hendreforgan ar
hyd y blynyddoedd yw Mrs Doreen
Mac Cann. Mamgu yw Doreen na
chafodd fawr gyfle i gael addysg ei
hunan ond pan fu farw ei merch a
gadael plant ar ei hol penderfynodd i
fynychu'r dosbarthiadau er mwyn
gallu cynorthwyo'r wyrion. Yn
ddiweddar gwobrwywyd hi yn

Y Ddraig Goch a'r Cennin yn Hendreforgan

Cyfle i ennill offer i' ch neuadd bentref
neu ganolfan gymunedol

Mae'r gystadleuaeth hon syn cynnig
system cylchwifren (dolen glyw)
neu offer cyfieithu werth hyd at
£2,500 i neuadd.

Mae'r gystadleuaeth yn cael ei
chynnal gan Gyngor Gweithredu
Gwirfoddol Cymru drwy Estyn y
gwasanaeth cefnogi a chynghori ar
gyfer adeiladau cymunedol yng
Nghymru. Rhoddir y wobr gan
Sefydliad Camelot er mwyn codi
ymwybyddiaeth ynghylch cynllun
grantiau newydd a redir gan CGGC
ar ran Camelot sy’'n anelu at
gynyddu'r defnydd o systemau
cylchwifren ac offer cyfieithu

Neuadd y Ddinas Caerdydd am fod
yn un o bum oedolyn a gyflawnodd
fwyaf yng Nghymru yn ystod y
flwyddyn Llongyfarchiadau Doreen.

PRIODAS ARIAN
Llongyfarchiadau a dymuniadau
gorau i Michael a Moira Webb a
ddathlodd eu Priodas Arian ar
Orffennaf 19ed ac ar yr un dydd
roedd eu hwyres yn cael ei
phenblwydd yn dair oed.

mewn neuaddau cymunedol.

Y cyfan sydd rhaid i chi ei wneud
yw ffonio Mair Roberts ar 01492
539800 i ofyn am holiadur ar gyfer
y Wobr fawr, llenwi'r holiadur a’i
ddanfon ndl atom ni Cyngor
Gweithredu Gwirfoddol Cymru, 13
Ffordd Wynnstay, Bae Colwyn,
LL29 8 NB erbyn 16 Hydref 2000.
Does gennych ddim siawns i ennill
heb drio!!

Felly ffoniwch 01492 539800 neu
ebostiwch estyn@wcva.org.uk

Os am

DIWNIWR

PIANO

Cysyliter &
Hefin Tomos
16 Llys Teilo Sant,

Y Rhath
CAERDYDD

Ffén: 029 20484816

CREIGIAU

Gohebydd Lleol: Nia Williams

Colofn i longyfarch ydy hon y
mis yma, bron!

Llongyfarchion lu i lawer o
breswylwyr Pen y bryn, Creigiau.
Alastair MacDonald ar lwyddo yn
ei arholiadau sy'n ei alluogi i alw ei
hun yn gyfrifydd siartredig erbyn
hyn. Da iawn ti, a phob llwyddiant
yn dy waith. Anna fach, sydd
newydd basio ei phrawf gyrru!
Rhaid prynu cerbyd arall, Jen! Ac
yn ola, Mike, yr hynafgwr - yntau
wedi llwyddo yn ei arholiadau
cyntaf ar y ffordd i ennill ei radd yn
y Gyfraith.

Graddio o Rydychen
Llongyfarchiadau mawr 1 Eleri
Knight ar ennill gradd mewn
Mathemateg o brifysgol
Rhydychen. Dymuniadau gorau
iddi wrth iddi gychwyn ym myd
gwaith tua Llundain.

Defnyddio'r Gymraeg

Dyna'n union a wna Ingrid Morgan,
4, Llys Gwynno, ac erbyn hyn mae
ganddi dystysgrif i brofi hynny.
Enillodd Ingrid radd'A' yn ei
harholiad' Defnyddior Gymraeg' a
safodd yr haf yma, ymlaen at yr
Uwch nesa!

Dyfodol disglair
Llongyfarchiadau mawr i Wyn
Innes, Ffordd Caerdydd, Creigiau
ar ei benodiad yn Rheolwr
Gyfarwyddwr cwmni S4C
Rhyngwladol. Cychwynnodd Wyn
gydat cwmni fel cyfarwyddwr
masnach yn 1997, hyn wedi iddo
gael gyrfa ddiddorol fel cyfrifydd
yn Llundain a Chaerdydd cyn
hynny. Pan gaiff amser rhydd mae'n
mwynhau chwarae criced i dim
Creigiau, ond ei benna ddiddordeb
ydy ei deulu. Dilynwn ei yrfa gyda
chryn ddiddordeb a phob dymuniad
da it cyn-ddisgybl yma o ysgol
gyfun Llanhari yn ei swydd
newydd.

Plant Llanhari i grwydro'r byd
Dymuniadau gorau i Siwan Thomas
a Fiona MacDonald wrth iddynt
gychwyn ar eu taith i ben draw'r
byd. Maent yn gobeithio croesi
sawl cyfandir dros y misoedd nesa
yma, a braf fasai derbyn gair oddi
wrthynt wrth iddynt deithio o wlad
i wlad. Teithiwch yn ofalus ferched,
a dewch adre yn ddiogel i ddweud
peth o'ch hanes wrthym.

Symud t§

Dymuniadau gorau i Andrew a
Susanne Rees a't merched yn eu
cartref newydd yn Queen Charlotte
Drive, Creigiau. Nid oedd rhaid
iddynt symud ymbhell gan taw ond
rhyw chwarter milltir sydd rhwng
Maes y Nant a Queen Charlotte
Drive - ond boed hynny fel y bo -
mae'r aflwydd o bacio a symud yr
un faint! Pob hapusrwydd i chwi yn
eich cartref newydd.

Cydymdeimlo

Trist yw cofnodi marwolaeth Mrs
Della Davies, gynt o Glaslwyn,
Blaencelyn, gwraig y diweddar
Gapten Dewi Davies, ond yn fwy
arbennig mam i Roy, Ty Si6n a
mam-gu 1 Sara a Menna.
Derbyniwch ein cydymdeimlad
diffuant deulu y Sion.

Tudalen Nesaf >

GWOBRAU
DYLUNIO

Llongyfarchiadau i1 Gyngor Sir
Rhondda Cynon Taf a enwebwyd
am ddwy wobr yng
Nghystadleuaeth Dylunio y Bwrdd
yr laith Gymraeg.

Rhoddwyd clod arbenng i'r
Cyngor am eu harwyddion
swyddfeydd ac ysgolion lleol yn yr
Adran Gwobr Arwyddion a
enillwyd gan Hufenfa Arfon.

Roedd y Cyngor yn agos at y brig
hefyd yn yr Adran Hysbysebu am
bosteri undeb credyd a phosteri
Amgueddfa Cwm Cynon.

Bwriad y gystadleuaeth yw codi
proffil dylunio dwyieithog drwy
wobrwyo rhagoriaeth, ansawdd a
dychymyg dylunwyr yng Nghymru.
Derbyniwyd dros 500 o geisiadau
yn y chwe categori - Hysbysebu,
Hyrwyddo, Pecynnau Bwyd a Diod,
Arwyddion a Chyfryngau Newydd.

gwe hendre

Oes gan eich
ysgol-busnes-gymdeithas
safle ary wé?

Gwasanaeth
Cyhoeddi ar y Wé
Cyhoeddi Pen-desg
a Chyfieithu,

Gwasnaeth cyflawn
a rhesymol
= 029 20890040

~1"7,  BATHODYN

; NEWYDD |
DDYSGWYR

(<= SG

Dwi'n Dysgu Cymraeg

Yn dilyn llwyddiant ysgubol y
cynllun Jaith Gwaith mae Bwrdd yr
Taith hefyd wedi cynhyrchu
bathodyn newydd arbennig ar gyfer
y rheiny sy'n dysgu Cymraeg, ond
heb ddigon o hyder i1 wisgo
bathodyn laith Gwaith eto.

Mae'r cynllun laith Gwaith yn
sicrhau bod cwsmeriaid sy'n siarad
Cymraeg yn adnabod staff
Cymraeg eu hiaith.

Gyda mwy a mwy o bobl o
gwmniau bach a mawr ar hyd a lled
Cymru'n cymryd rhan yn y cynllun,
mae'r nwyddau trawiadol yn ei
gwneud yn ddigon hawdd adnabod
staff sy'n siarad Cymraeg mewn
siopau, banciau, llefydd trin gwallt,
garejys - pob math o gwmniau a
busnesau.

Mae'r bathodynnau 'Dwi'n dysgu
Cymraeg' ar gael o Swyddfar
Bwrdd 0845 6076070.



PROSIECT
DATBLYGU
GWIRFODDOLI
CYMRAEG

Wrth i’r milflwydd fynd yn ei blaen
mae rhaglen waith mudiadau
gwirfoddol yn cynyddu’n ddyddiol!
Mae swyddfa Interlink yn byrlymu
a gweithgaredd, ac mae lefelau
adrenalin y staff bron ddigon cryf
i’'w wynto! Rhywbeth tebyg yw'r
awyrgylch draw yn swyddfa’r
Fenter hefyd wrth i ni nesau at
ddiwrnod mawr Parti Ponty!

Buodd Mehefin yn Fis o
ddigwyddiadau ac yn esgus braf
dros gael gadael y swyddfa a
threulio tipyn o amser gyda
gwirfoddolwyr sydd bob amser yn
bleserus ac yn ysbrydoliaeth!
Roedd wythnos gyntaf Mehefin yn
wythnos 1 ddathlu cyfraniad
cymunedol gwirfoddolwyr ac yn
gyfle i ddweud diolch i’r llu o bobl
sydd yn weithgar gyda mudiadau a
grwpiau cymunedol. Mae Cymry
Cymraeg yn ymwybodol iawn o
bwysigrwydd gwirfoddoli gan mai
cyfoeth o weithredu cymunedol
sydd yn cynnal ein diwylliant a’n
cymunedau ac yn sicrhau vy
defnyddir y Gymraeg mewn
sefyllfaoedd amrywiol. Fe
fwynheais yr W$1 Feithrin yn
Nhonyrefail yn arbennig a roedd
e’n galonogol i weld cynifer o gyn
ddisgyblion yr Ysgolion Cymraeg
yn cefnogi eu plant yn yr Ysgolion
Meithrin nawr.

I ddathlu wythnos gwirfoddoli
cynhaliodd Interlink ginio nds yng
Ngwesty Parc Treftadaeth y
Rhondda a chafodd 15 o unigolion
dystysgrif o ragoriaeth am eu
cyfraniadau. Yn eu plith oedd
Dawn Williams o’r Fenter a Betty
Owen o’r Gloran yn y Rhondda.

Braf yw gallu adrodd am yr ewyllys
da a’r brwdfrydedd sydd yn bodoli
ymhlith mudiadau gwirfoddol yr
ardal 1 ddatblygu eu defnydd o’r
Gymraeg. Cefais geisiadau am help
gan GEAR (Grwp dros
ymwybyddiaeth amgylcheddol yn y
Rhondda) YMCA Pontypridd,
Cymdeithas y Scotch Terraces a’r
Arts Factory.

PONTYPRIDD

G@hchy«ﬂ«ﬂ L]C@L J&ync RCCS

Symud Tai

Pob hwyl i Geraint Thomas yn ei
gartref newydd yn Lanwood Road,
Graigwen.

Croeso 1i’'r Graigwen o
Bantygraigwen 1 Helen, Dani,
Lewys a Hefin sy wedi ymgartrefu
yn Whiterock Ave.

YSGOL EVAN JAMES

Ffarwel

Ffarwel i athrawes dosbarth derbyn,
Mrs Delyth Williams ar 6] bod yn
dysgu yn yr ysgol am chwe
blynedd. Pob hwyl iddi yn ei swydd
newydd yn Ysgol Gymraeg
Llantrisant. Croeso i Mrs Francis
Charles, Caerdydd i ddysgu un o’n
dosbarthiadau derbyn.

Taf Elai yn ei Blodau

Daeth gardd yr ysgol yn ail yn y
gystadleuaeth hon. Llawer o
ddiolch 1 waith caled Mr Keith

I’'r rheiny ohonoch sydd &
diddordeb yng nghynllun arian
Amcan 1, mi fydd yna gyflwyniad i
roi’r wybodaeth ddiweddaraf i chi
am y cynllun Brynhawn Dydd Llun
Medi 18 yn Interlink. Bydd
cynrychiolydd o’r Pwyllgor
Monitro Cenedlaethol yn ymuno
gyda ni yn ogystal A
chynrychiolydd o’r Pwyllgor
Monitro Sirol. I'r rheiny ohonoch
sydd yn derbyn gwybodaeth
rheolaidd wrth y Prosiect Datblygu
Gwirfoddoli Cymraeg gallwch
ddisgwyl holiadur drwy’r Post dros
yr Haf yn asesu llwyddiant Fforwm
Mudiadau Gwirfoddol Cymraeg
RhCT. I unrhyw un a hoffai
dderbyn gwybodaeth gyson am
faterion yn ymwneud &’r sector
gwirfoddol rhowch alwad i fi yn y
swyddfa 01443 485337.

Eleri Griffiths

Baldwin, y gofalwr - mae’r cwod
yn bictiwr eleni eto.

Dychwelyd i'r Ysgol

Croeso ndl i Mr Gareth Owen ar 61
bod yn gweithio am flwyddyn yng
Nghanolfan Amgylcheddol Hyder
yng Nghilfynydd.

Yr Hen Goesau

Aeth tim o bymtheg i Gaerdydd ym
mis Gorffennaf i gymryd rhan yn
ras 5k yr Imperial Cancer Research
ym Mharc Bute. Dyma’r
bedwaredd flwyddyn i staff a’u
teuluoedd gefnogi “Race for Life”
yr elusen. Braf oedd clywed ein bod
yn rhan o 4500 o fenywod a redodd
ar y noson.

Llongyfarchiadau i Gill Frowen a
Delyth Roberts am gwblhau’r
rhediad o fewn 31 munud - ac wrth
gwrs i bawb arall gan gynnwys y
cerddwyr chwim!!

Pél Rwyd

Aeth y tim pél rwyd i gystadlu yn
Nhwrnament ysgolion y cylch fore
Gwener 14eg yn Ysgol Uwchradd y
Ddraenen Wen. Daethant yn ail yn
eu grwp.

Y tim oedd Stephanie Hallett -
GS, Lowri Bowring -GY, Carli
Roberts / Amy Walker - AY, Laura
Milward - C, Rebecca Parker - AA,
Hayley Williams - GA, Seren
Lewis - GG. Wrth Gefn - Sarah
Jones, Kate Watkins, Kirsti
Wilmott.

Nofio

Aeth carfan gref o nofwyr i Gala
Ysgolion yr Ardal ym mhwll nofio
y Ddraenen Wen. Bl 3 - Rhys Taler
- 2il. Bl 4 - Darryn Bertram - 1af,
Greg Baker - 3ydd. Bl 5 Bridie
Morris - 4ydd Bl 6 Seren Evans -
3ydd, Gareth Baker - 3ydd. Tim
Cyfnewid y merched - 1af.



LLANTRISANT

Grohebydd Lleol: Sian Evans

SWYDD NEWYDD
Llongyfarchiadau i Gwenda Collier
sydd newydd ei phenodi i swydd yn
Ysbyty Brenhinol Morgannwg. Mae
Gwenda yn awyddus i weithio fel
nyrs nawr bod y plant yn h{n ac mae
am ddechrau fel nyrs cynorthwyol.
Pob llwyddiant i ti pan fyddin
dechrau yn y swydd newydd ym mis
Medi.

GWELLHAD BUAN

Hoffwn ddymunon dda i Geraint
Davies, 46 Portreeve Close, wedi
iddo fod yn Ysbyty'r Waun,
Caerdydd yn ddiweddar. Gobeithio
bod y llawdriniaeth a gwyliau yn yr
haul wedi bod yn llesol ac y bydd
modd ailgydio yn y gwaith cyn bo
hir.

HAUL AR Y FODRWY

Wrth sdén am Portreeve Close,
hoffwn ddymuno pob hapusrwydd i
Nia, merch Geraint a Rhiannon Price
ar ddechrau ei bywyd priodasol.
Priododd Elenid Nia & Nicolas James
Gray ar 28 Gorffennaf a
chynhaliwyd y briodas a'r neithior
yng Ngwesty Maenor Meisgyn.
Roedd gan Nia bedair o forynion, sef
ei chwaer Llinos, Sian Richards ei
ffrind ysgol, Sophie Harith ei ffrind
o'r coleg a Jenny, chwaer Nicolas, ac
un macwy sef Gareth Brierley. Y
Gwas Priodas oedd Nick Dempsey
at Cyflwynydd oedd Richard
Osborne. Edrychai Nia'n brydferth
iawn mewn ffrog borffor, gyda'r
morynion mewn ffrogiau lliw arian.
Cyfarfu Nia a Nick fel myfyrwyr y
Gyfraith yng Ngholeg y Drindod,
Rhydychen, er bod Nick yn frodor o
Solihull. Mae'r ddau wedi ymsefydlu
yn Llundain a newydd ddechrau ar
eu gyrfau newydd, Nick fel
cyfriethiwr dan hyfforddiant a Nia
fel ymgynghorydd treth gyda
chwmni KPMG.

ARHOLIADAU OFFERYNNOL

Llongyfarchiadau i Gwenan Evans a
Mia James sydd wedi llwyddo mewn
arholiadau piano yn ddiweddar ac i
Catrin Evans ar basio arholiad Ffliwt

Gradd I gydag anrhydedd.

FFARWELIO

Ar 0Ol blynyddoedd o fyw yn
Llantrisant, mae un om plith yn
symud it Gorllewin. Mae Leslie
Griffiths yn priodi yn yr Hydref ac
yn symud i fyw ger Llandeilo.
Dymuniadau gorau yn eich bywyd
priodasol a phob lwc yn y swydd
newydd yn ddirprwy Brifathrawes yn
Ysgol Llanybydder.

YMDDEOLIADAU
Bydd gan un cwpwl o Despenser
Avenue ddigonedd o amser ar eu
dwylo o hyn ymlaen - er dwi'n siwr
na fyddant yn segur chwaith! Mae
Gwilym a Beti Treharne wedi
ymddeol ers diwedd tymor yr haf ac
yn edrych ymlaen at yr holl amser
hamdden fydd gyda nhw gyda'i
gilydd o hyn ymlaen. Bydd Ysgol
Gymraeg Llantrisant yn gweld eisiau
Mrs Treharne yn fawr - bu hi'n dysgu
yno ers dros bymtheg mlynedd, ac
roedd ganddi'r ddawn o gadw trefn ar
y plant dan ei gofal yn dyner heb
orfod codi llais. Trefnwyd Noson
Ffarwelio i Beti ar yr 8fed o
Orffennaf yng Nghanolfan Hamdden
Llantrisant a chlywais son ei bod
wedi bod yn dawnsio hyd oriau man
y bore i gerddoriaeth y' 60au!
Ymhlith pethau eraill, cyflwynwyd
Grog i Beti o Tom Jones - ei harwr!
Cafodd Gwilym syndod wrth
ddarganfod fod Noson Ffarwelio
wedi'i drefnu iddo yntau hefyd heb
yn wybod iddo - gan ei gydweithwyr
ai ffrindiau yn yr ysgol lle bu'n
Brifathro ers rhai blynyddoedd, sef
Ysgol Gynradd Gogledd Cornelly.

Nia a Nick ar ddiwmod eu
priodas yng Ngwesty Maenor

Trefnwyd noson ar ffurf "This is
Your Life” i Gwilym yn yr ysgol ar
nos Fercher, 19 Gorffennaf a
mwynhaodd pawb cael clywed hanes
ei yrfa a'i ddyddiau chwarae Rygbi.

Dymuniadau gorau i chi'ch dau ar
gyfer ymddeoliad hir a hapus.

ATHRAWES NEWYDD

Yn ymuno 4 staff Ysgol Llantrisant
yn sgil ymddeoliad Beti Treharne
fydd Mrs Delyth Williams, Hunter's
Gate, sydd wedi bod yn athrawes yn
Ysgol Evan James am y 7 mlynedd
diwethaf - pob hwyl i ti Delyth yn dy
swydd newydd.

Gwilym Treharne yn y Noson Ffarwelio a drefnwyd ar achlysur ei

APEL EISTEDDFOD
CAERDYDD A'R
FRO

Mae'r Apél yn cadw i fod o flaen y
nod ar 6l dechreuad addawol. Mae
£4200 yn y coffre erbyn diwedd
mis Gorffennaf.

Mae cyfraniadau ychwanegol
wedi dod o'r ail Ffair Sborion, y
Gém Griced a chast Pobol y Cwm,
ar Raligamps yng nghae clwb
Rygbi Pentyrch.

Roedd y Raligamps yn cynnwys
cystadlaethau sbort i blant yr ardal
ac wedi denu dros 200 o bobol i
Gae'r Dwrlyn, yn llawn hwyl, ac yn
llwyddiannus dros ben fel achlysur
i hysbysebu'r Eisteddfod 2001, a
gwelwyd Bute a Bro. dau gymeriad
yr Eisteddfod, yn troedior maes.
Wrth droi at yr Hydref bydd llai o
ddigwyddiadau awyr agored ac
mae'n rhaid cadw at y gwaith.

Mae sawl achlysur ar y gweill
ond y dyddiadau pendant hyd yn
hyn yw Twmpath gyda Jac y Do ar
y 6ed Hydref yn Llanilltud Faerdref
a Chyngerdd gyda Chantorion
Creigiau a phlant yr Ardal ar l4eg
Rhagfyr, yn Neuadd Dowlais hefyd.

Bydd y Pwyllgor Apél yn falch
o'ch cefnogaeth i bopeth, ond beth
am hefyd drefnu noswaith bwyta yn
eich ty am 10 neu 20, neu efallai 50
fel wnaeth Enid a Brian Davies yn
Heol Pantygored ar yr wythfed o
Orffennaf ! Codwyd dros £500
gyda tal am y ‘chilli’, raffl ac
Ocsiwn. Diolch 1 bawb a
gyfrannodd at noswaith bleserus
dros ben er gwaetha'r glaw.

DYSGU
CYMRAEG

Mae Consortiwm Cymraeg i
Oedolion Morgannwg wedi
cyhoeddi llyfryn sy’n rhestru’r holl
gyfleoedd i ddysgu Cymraeg yn yr
ardal. Darperir cyrsiau ar gyfer y
dechreuwyr Safon 1 hyd at y rhai
sydd ar fin neu wedi croesi’r bont -
Safon 7. Cynhelir y cyrsiau mewn
nifer o ganolfannau addysg bellach
yn cynnwys y Beddau, Clwb y Bont
Pontypridd, Ysgol Garth Olwg,
Pentre’r Eglwys, Ysgol y Ddraenen
Wen, Rhydfelin, yn y Drop In a
Chanolfan Gymunedol Llanharan,
Ty Ilityd Llanilltud Faerdref, Ysgol
Gyfun Tonyrefail a 9 Llys Canol,
Ystad Trefforest. Cynhelir Cyrsiau
Safon A a Defnyddio’r Gymraeg
Uwch yng Ngholeg Pontypridd ac
mae Prifysgol Morgannwg yn
cynnig cyrsiau ym Mhentre’r
Eglwys.

Am gopi o’r llyfryn neu
wybodaeth am gyrsiau i ddysgwyr
ffoniwch 01443 842008.

BRODYR BACH
AR Y BOCS
CERDYN POST

MAE CWMNI TELEDU AL
FRESCO DAL I EDRYCH AM
BOBL I GYMERYD RHAN YN Y
DAIR GYFRES UCHOD.

Ydych chi'n adnabod rhywun neu
fwy syn haeddu cael eu dal gan
gynllwynwyr gorau Cymru?
Cysylltwch at Brodyr Bach ar
unwaith!

Ydych chi'n adnabod rhywun neu
rhywrai a ddyle gael y cyfle i rannu
eu talent perfformio ar ail gyfres
rhaglen talent Cymru, 'Ar y Bocs'?
Canu, dawnsio, deud jocs, chwythu
tan...mae'r rhestr o dalentau yn ddi-
ddiwedd!

Ydych chi isho ennill gwyliau?
Mae gwyliau ar gael i'w ennill 1
Awstralia, Seland Newydd, Canada,
America, Yr Eidal, ac ar safari!
Mae 'Cerdyn Post' yn aros i glywed
ganddoch.

Ydy un neu fwy or uchod yn
apelio?

Cysylltwch 4 ni AR FRYS am fwy
o fanylion!!

Meinir Mai Jones

al fresco

44 Heol y Gadeirlan

Caerdydd CFll. 9W]

Ffon: 029 20 726 726

E-bost: alfresco@alfrescotv.co.ak



Cyfarfod Teyrnged
i'r Parch T.J.
Davies

Ar brynhawn Sul 23 Gorffennaf
cafwyd cyfle 1 ddathlu a diolch
am 15 mlynedd o weinidogaeth
Y Parchedig Ddoctor T.J. Davies
ym Methlehem, Gwaelod y Garth.

Roedd yn wasanaeth cyfeillgar a
chlos gyda chyfraniadau a
chyflwyniadau gan nifer o aclodau'r
capel.

Ar ran y bobl ifanc a phlant y
capel disgrifiodd Catrin Dafydd TJ
fel "Mr Cool" ei hun gyda'i ddillad
eisteddfodol trendy a hynny cyn
dyfodiad Cwl Cymru. Ond yn
bwysicach roedd y plant a'r pobl
ifanc wedi elwa yn aruthrol o fod
dan ei adain a chael eu harwain yn
aelodau cyflawn o'r capel.

Cyflwynwyd llyfr wedi ei rwymo
yn llawn o atgofion a dymuniadau
holl aelodaur capel a gwaith
brodwaith gan Marian Evans o
gerdd Rhys Dafis.

Ar achlysur cyfarfod teyrnged i
T.J. Davies
Bethlehem, Gwaelod-y-Garth
23/7/00 - Dafydd Huws

Faint ohonom allai ddweud ein bod
wedi canolbwyntio drwy bob
pregeth a glywsom erioed? Neu a
fydden ni'n cyfadde' i'n meddwl
grwydro lawer gwaith. Fel arfer yn
ystod pregethau sych a diflas, ond
weithiau mae'r meddwl yn crwydro
1 ddilyn rhyw drywydd a godwyd
mewn pregeth wefreiddiol. Dyna'r
cof cyntaf sydd geni o T.J. Eistedd
yn llanc ifanc yn set y teulu wrth
ochr y pulpud yng Nghapel Y Garn.
T.J. yn cyfareddu ar ddiwynyddion
Almaenig, a'm meddwl innau'n
crwydro ymhell, nes i T.J. droi i'ng
nghyfeiriad 1, edrych lawr arnai,
codi'i freichiau i'r awyr, a gweiddi'r
enw, "Niemoller!". Neidiais bron
allan o' nghroen a thynnais i mo'n
llygaid oddi arno am weddill y
bregeth. Ychydig wydden i bryd
hynny y byddwn yn cael y fraint o'i
gael yn weinidog arnaf fi an
nheulu, ac ar y teulu ehangach yng
Ngwaelod y Garth bron hanner
canrif yn ddiweddarach.

Marian Evans, y Parch T.J. Davies, Peredur Evans,

Ha bach Mihangel

Mae naws Mai i'w anwes mwyn,
Hawlia ynom ail wanwyn,
Mynnu sbonc mewn eisiau byw;
Mwynhad ddaw o'n mewn ydyw,
Ha bach sy'n codi beichiau,

Hin braf tra'r dydd yn byrhau.

Eich ha bach, fu'n llonni'ch byd,
Fu'n haf i ninnau hefyd;

Yn eisiau'n heneidiau ni

Mae ei wres am oroesi'n

Ernes i'r gwanwyn nesa,

A bore'r Haul a barha.

Rhys Dafis

Cyflwynedig i'r Parchedig T. J.
Davies ar adeg ei ymddeoliad o
Eglwys Bethlehem, Gwaelod y

Rwy'n cofio'r bore Sul ar stepiau
Bethlehem wedi i T.J. bregethu.
John Ifans, Huw Llewelyn a finnau
yn gofyn iddo "pam na ddowch chi
ato' ni'n weinidog?" a chael yr ateb
hollol nodweddiadol "'sneb 'di
gofyn i fi!". A dyma ni'n dweud
"reit" a gneud bi-lein am 'y
diaconiaid.

Wrth feddwl am ddoniau a
phriodoleddau T.J. mae cymaint o
atgofion ac enghreifftiau yn dod i'r
cof. Cofio Dafydd Owen yn ei
gwrdd sefydlu yn dweud fod T.J.
yn "outrageous" wrth gyfeirio at y

beiddgarwch anghonfensiynnol, na
fyddai'n siwtio pawb, ond sydd
wedi ein siwtio ni it dim ym
Methlehem Gwaelod y Garth. Y
ffresni bywiog a ddaeth i1 bopeth yr
oedd yn ei wneud, ond mwyaf
pwysig, ei allu drwyddo i wneud
crefydd a Christionogaeth yn
rhywbeth cyfoes a pherthnasol
heddiw i bob oed.

laith T.J. wedyn. Iaith y nefoedd
wrth gwrs. Nage, nid y Gymraeg,
na chwaith iaith Sir Aberteifi, ond
iaith y rhan arbennig honno o
Geredigion it gogledd o'r afon
Ystwyth, ardal y gweithiau mwyn.
Fy iaith innau wrth gwrs, ond fod
T.J. yn feistr arni. Mae'n feistr fel
llenor wrth gwrs, ond nid pob llenor
sy'n feistr ar yr iaith lafar, ac ar ben
hynny ar ddawn i'w thraddodi. Y
brawddegau bachog byrion. Dim
malu awyr, dim ailadrodd. Mae
iaith T.J. yn esiampl o gynildeb
ysgrifennu a llefaru Cymraeg. Pob
gair yn cyfri. Mae T.J. yn gardi i'r
carn, hyd yn oed yn ei iaith, dyw
e'n gwastraffu 'run gair!

Mae cof T.J. yn rhyfeddol, yn
enwedig 1 feidrolyn fel fi, syn
methu dweud dau air yn gyhoeddus
heb ddarn o bapur. Cofio adeg
streic deledu yn 1985.  Gorfod
mynd &t ysgol Sul i ddarlledu
rhaglen Nadolig or Wyddgrug, a
T.J. yn cyfarch y camera heb na
phapur, na awtociw, na dim. Sawl
teledwr proffesiynnol fyddai'n gallu
gwneud hynny?



Mae pregethu T.J. wedi bod yn
gynhysgaeth gyfoethog i ni ym
Methlehem dros y pymtheng
mlynedd ers Ionawr 1985. Mae
cymaint o'i bregethau yn dal yn
grisialau yn y cof. Cofio er
enghraifft ar achlysur marwolaeth y
Fam Teresa yr un pryd ag y
lladdwyd y Dywysoges Diana. T.J.
yn cyferbynnu, tlodi cyfoeth y
Dywysoges druan, a chyfoeth tlodi
y Fam Teresa.

Fel rhieni eraill rwy'n siwr, efallai
yr hyn yr wyf mwyaf balch ohono
yw fod ein plant ni wedi cael T.J.
yn weinidog arnynt yn ystod eu
blynyddoedd ffurfiannol. Bob
amser ag ysgafnder i lefeinio'r
sylwedd. Hyd yn oed wrth
fedyddio un o'n plant, a finnau wedi
bod yn dipyn o ymgeisydd
gwleidyddol, T.J. yn dweud "mae
Dafydd yn benderfynol o ennill
'lecsiwn un ffordd neu'r 1lall!"

Gofynnais i'r plant am y pethau y
byddan nhw'n cofio am T.J. Un yn
cofio't bregeth ar y ffilm
'Schindler's List', un arall yn cofio
trylwyredd y paratoi yn y grwp
derbyn wrth esbonio arwyddocad
aelodaeth eglwysig, ac un arall yn
cofio ei ddireidu cellweirus gyda'i
neges wrth it plant ddweud
adnodau. Y "gawod" o blant,
chwedl yntau, a oedd weithiau'n
cyrraedd mwy na deg ar hugain o
rif yn y set fawr, ac ar ben hynny
roedd yn cofio eu henwau i gyd.

Yn ei ragair i'w lyfr 'Namyn Bugail'
yn 1978, mae T.J. yn trafod sut y
dylid cyfarch gweinidog. Aiy

'‘parchedig’, y 'gweinidog', neu 'Mr
Davies'? Go brin, meddai, yr awn

yn gwbl Americanaidd a
defnyddio'r enw cynta', ond pam lai
meddai T.J. Pam lai'n wir, a T.J.
yw e wedi bod i ni i gyd. Rydw i
wedi cael y fraint o fedru galw 'ti' ar
fy ngweinidog. Dyw hynny ddim
yn unig yn dangos fy oed innau,
ond yn dangos fy mod i wedi medru
teimlo fod 'y ngweinidog yn gyfaill
agos i mi.

Ond, meddai T.J., y teitl gorau i
weinidog yw 'bugail’, neu 'bugel' yn
ein hiaith ni. Ac mae'n ein hatgoffa
o'r disgrifiad beiblaidd o
swyddogaeth bugail sef 'coleddu
mamogiaid'. Ac fel bugail yr y'n ni
wedi ei werthfawrogi cymaint a
dim, gan wybod fod Eirlys wedi
bod cymaint o gefn iddo, ac na
fyddai wedi medru cyflawni't hyn
wnaeth hebddi hi. A fu gwell
enghraifft erioed or wireb fod
gwraig dda y tu cefn i bob dyn
llwyddiannus? Hanfod pob bugail
da yw adnabod ei ddefaid, a'i
chwilfrydedd a'i ddiddordeb mewn

Cor Capel Bethlehem

pobl a1 wnaeth yn 'fugel' mor
rhagorol - bugail oedd i fod yn un
rhan amser!

Mae'n diolch yn fawr am vy
bymtheng mlynedd cyfoethog a
gawsom, ac am iddo rannu ei ha'
bach mihangel mor hael gyda ni.
Yng ngeiriau'r gan
'‘Bytholwyrdd' a ganwyd 1iddo
gan gor y capel, bu T.J. yntau,
yn ddiweddar iawn, "yn gryf a
dewr wrth gerdded garw ffyrdd"
a'n dymuniad ni i gyd iddo barhau
eto yn 'fytholwyrdd'.

Mae'r dderwen a blannwyd ac a
dyfodd yn naear Llanfihangel-y-
Creuddyn, ym mlynyddoedd ei
haeddfedrwydd wedi taflu cysgod
gwych arnom ni ym Methlehem,
Gwaelod-y-Garth. Pren collddail
yw'rt dderwen gyffredin, ond mae
yna fath prin o dderwen sydd yn
fytholwyrdd. Un o'r rheiny yw T.J.

Fel y gwyddom, nid wrth ei thaldra
bob amser mae mesur derwen, ond
yn hytrach wrth cwmpas ei
chysgod, a dyfnder ei rhuddin -

Rhoddwyd ym mhridd y Creuddyn - yn angor
Llan'ingel, dy wreiddyn;

a praff yw dy dderw prin,

rhoddaist i ni o'th ruddin

FFYNNON TAF NANTGARW
A GWAELOD Y GARTH

Giohebydd Lleol: Martin Huws

COFFAU MILWYR RHYFEL
MAWR

Mae cyn-filwyr o dde Cymru wedi
teithio 1 Ffrainc i safle brwydr
enwog yn y Rhyfel Mawr.

Aeth aelodau Cymdeithas y Ffrynt
Gorllewinol i ardal y Somme yng
ngogledd Ffrainc.

“Pwrpas yr ymweliad oedd edrych
ar lechen newydd Cofeb y Ddraig
ar safle Brwydr Coedwig Mametz
lle cafodd 4,000 eu hanafu,”
meddai Rory Taylor o’r
gymdeithas.

Ar Orffennaf 7, 1916, saith diwrnod
ar 01 cychwyn Brwydr y Somme,
cafodd milwyr traed Cymreig eu
gorchymyn 1 gipio Coedwig
Mametz a chafodd llawer eu lladd
gan beirianddrylliau.

Ymhlith y rhai a fu farw roedd y
brodyr Tregaskis o Ffynnon Taf - o
fewn ychydig o eiliadau 1’w gilydd
tra roedd un yn ceisio helpu’r llall.

GWOBR ARBENNIG I GYLCH
MEITHRIN

Mae Cylch Meithrin Ffynnon Taf
wedi derbyn gwobr Cylch Rhagorol
oddi wrth Fudiad Ysgolion
Meithrin.

Dywedodd yr arolygydd
annibynnol, Bill Raybould, fod yr
awyrgylch yn groesawgar a
chartrefol a bod y cylch yn fwrlwm
o sbri ac addysg. Roedd y rhaglen
ddyddiol, meddai, yn drefnus ac yn
drylwyr ac roedd pob bore’n llawn
o weithgareddau meddyliol a
chorfforol.

Llongyfarchiadau i’r arweinydd,
Melanie Burns, a’r gynorthwywraig
feithrin, Michele Owens. Mae’r
wobr genedlaethol yn adlewyrchu
gwaith caled a safonau wuchel y
Cylch.

HAUL AR Y FODRWY
Llongyfarchiadau i Rhydian Lloyd,
athro yn Ysgol Gwaelod-y-Garth, a
Carys Jones o Flaenau Ffestiniog a
briododd yn Eglwys Dewi Sant,
Blaenau Ffestiniog, ar Awst 4.

Coffau ym [#
Mametz

Bydd y ddau’n
Nghaerdydd.

byw yng

POB LWC I NIA

Pob Iwc i Miss Nia Robertson sy’
wedi gadael Ysgol Gwaelod-y-
Garth.

Mae hi wedi bod yn athrawes yn yr
ysgol ers 1994 ac wedi chwarae
rhan bwysig fel athrawes Dosbarth
1C a Chydlynydd Cerddoriaeth.
Mae wedi cyfrannu’'n fawr at
weithgareddau allgyrsiol, yn
enwedig cystadlaethau cerddorol
Eisteddfodau’r Urdd.

Alison Probert sy’n cymryd lle
Miss Robertson o Fedi ymlaen.

MARW JANET BURROWS

Yn dawel ar Orffennaf 12, 2000, yn
Ysbyty Brenhinol Morgannwg,
Llantrisant, bu farw Janet Stuart
Burrows, 98 oed, cyn-Brifathrawes
Ysgol Ffynnon Taf, modryb
Jessica, Carol, Michael, Stuart,
John a Jean, a chymydog annwyl
Malcolm a Jean.

Roedd y gwasanaeth yn Eglwys
Sant Luc, Y Ddraenen Wen, ar
Orffennaf 18 a’r traddodiant yn
Amlosgfa Glyntaf, Pontypridd.
Cydymdeimlwn a’r teulu.

CYFLWYNO GWYCH
Llongyfarchiadau i blant Ysgol
Gwaelod-y-Garth am eu cyflwyno
gwych ar raglen Ffeil yn
ddiweddar.

Aeth Ben Thomas, cyflwynydd y
rhaglen, &’r plant i lefydd yn y
pentre’ oedd wedi eu cynnwys ar y
Murlun 2000. Tra bu Morgan Isaac
yn son am Gapel Bethlehem a’r
Parchedig R G Berry, roedd Jessica
Godfrey’n adrodd hanes hen ysgol
Bethlehem a Lewis Egal yn
disgrifio ffrwydriad Pwll Glo’r
Llan yn 1875.

Cafwyd
Tucker, Cerys Jefferies a Christian
Jones pan oedd y criw’n ffilmio’r
plant yn paentio’r murlun yn y
llyfrgell.

adroddiadau gan Ceri

DDIM YN YR UN CAE

Yng Nghystadleuaeth y Sir daeth
Tim Ras-Gyfnewid Bechgyn Ysgol
Gwaelod-y-Garth yn drydydd a
daeth James Roe yn chweched yn'y
gystadleuaeth taflu pél-droed.
Cyrhaeddodd Si6n Rollinson rownd
derfynol y ras syth i Flwyddyn
Pedwar.

Llongyfarchiadau iddyn nhw i gyd.

Curodd y tim criced bob tim arall
yn eu grwp ond, yn anffodus, nid
oedd yn bosib’ chwarae yn y rownd
derfynol gan fod trefniadau eraill
wedi cael eu gwneud eisoes.

Diolch 1’r rhieni am eu cefnogaeth
ac i’r athrawon am eu hymroddiad.

£136.50 I’'R URDD

Llwyddodd Cyngerdd Plant Capel
Bethlehem i godi £136.50 i Gronfa
Eisteddfod yr Urdd Caerdydd a’r
Fro.

Tra roedd 32 o blant ar y llwyfan
yn cynrychioli deg ysgol, roedd 50
yn y gynulleidfa wrth eu bodd.

Roedd amrywiaeth o eitemau o
Eisteddfod yr Urdd Bro Conwy. Y
plant hyn ddechreuodd drwy ganu
‘Rhyfeddodau.” Wedi i Morgan
ganu‘Deryn y Bwn o’r Bannau,’
llefarodd Gwenllian ‘Swn y Nos’ a
chanodd Siwan a Carys
‘Rhosfelen.’

Y plant iau oedd nesa’n canu ‘Wil
Cwac Cwac’ ac yna canodd Nel
‘Stori Taid.” Adroddodd y plant
‘Gwneud Drygau” a chanodd vy
merched ‘Y Gwylanod’. ‘Y Gofod’
oedd Unawd Cerdd Dant Sioned
Catrin cyn i’r plant adrodd
‘Diwrnod Cynta’ yn yr Ysgol’.



Ar y diwedd canodd y plant i gyd
‘Trwy’r Nos, trwy’r dydd’ a
chawson nhw encore haeddiannol.

Diolchodd Delyth Evans i'r
athrawon ac i’r plant. Er bod sawl
un yn dechrau yn yr ysgol fawr ym
Medi, roedd digon o rai ifanc i
lenwi’r bylchau, meddai.

MARW SHEILA SIMMS

Yn sydyn ar Orffennaf 19, 2000, bu
farw Sheila Simms, 54 oed, Tabor
Street, Ffynnon Taf, mam Sarah
Jane, Rachel a Ruth, mam-yng-
nghyfraith Tony a Jeff, a mam-gu
Ceri, Ann, Bianca a Chloe.

Roedd y gwasanaeth ar Orffennaf
28 yn Eglwys Unedig Ffynnon Taf
a’r traddodiant yn Amlosgfa
Glyntaf, Pontypridd.
Cydymdeimlwn a’r teulu.

DIGWYDDIADAU
Ffynnon Taf, Nantgarw a
Gwaelod y Garth

CAPEL BETHLEHEM, Gwaelod-
y-Garth, 10.30am. Medi 3:
Parchedig Gareth Rowlands,
Cymun; Medi 10: Parchedig Gareth

Rowlands; Medi 17: Parchedig
Gareth Rowlands; Medi 23:
Cyfarfod Sefydlu’'r Gweinidog

newydd; Medi 24: Parchedig Huw
Ethal.

CYLCH TI A FI, Ffynnon Taf:
prynhawn Mawrth yn ystod y
tymor, 1.15-2.45pm, Neuadd
Pentre’ Ffynnon Taf. Mwy o
fanylion: Janice Edwards, 029 20
843192.

CYLCH MEITHRIN Gwaelod-y-
Garth, 9-3.15, Festri Capel
Bethlehem, Gwaelod-y-Garth.

CYMDEITHAS ARDDWROL
Ffynnon Taf a’r Cylch: dydd
Mawrth cynta’r mis, Clwb Cyn-
Aelodau’r Lluoedd Arfog, Glan-y-
Llyn. Manylion oddi wrth Mrs
Toghill, 029 20 810241.

YSGOL GWAELOD-Y-GARTH:
Dydd Llun, Medi 4: Diwrnod
hyfforddiant-mewn-swydd; Dydd
Mawrth, Medi 5: Dechrau Tymor
yr Hydref i’r plant.

Capel y Bedyddwyr
Salem, Tonteg

Fel Salem Llanilltud Faerdref yr
adnabyddir Capel Salem yn
swyddogol, ond mae hynny yn
gamarweiniol it teithiwr sy'n
chwilio am fedd John Hughes,
cyfansoddwr 'Cwm Rhondda’, ac i'r
pregethwr sydd ar ei ymweliad
cyntaf &'t Capel. Y ffaith gywir yw
fod Capel Salem yn Nhonteg, ym
mhen pellaf Salem Lane a thu 6l i
Dafarn y Llwyn Celyn, ac mae pobl
wedi addoli mewn adeilad yma ers
canrif a hanner.

Y newyddion da yw y bydd y
Parchedig Peter Cutts yn dechrau ei
weinidogaeth yma ddechrau Awst.
Cynhaliwyd ei wasanaeth ordeinio
ar Orffennaf 15fed yng Nghapel
Salem, a rhaid cofnodi y dylai'r
gwasanaeth ei hun roi chwistrelliad
o egni ysbrydol i bawb oedd yna, ac
roedd dau lond bws o aelodau'r
Parchedig Cutts yn ei Gapel ym
Mirmingham yn bresennol. Y
Parchedig Allan Pickard, a fu'n
weinidog ei hun yn Salem dros 15
mlynedd, a ddwedodd fod ateb i'r
alwad am arweiniad wedi dod i
Salem unwaith eto.

Yn ei anerchiad pwysleisiodd
y Parchedig Roy Jenkins yr angen
hanfodol i wneud iaith yr Eglwys
yn iaith y gymuned, ac i atal creu
patrwm sy'n datgan fod Cristnogion
yn erbyn miri a hwyl. Soniodd am
flaenor un Capel wedi ei longyfarch
ar 0l Gwasanaeth o ddathlu a llawer
rhagor o bobl yn y Capel ar yr
achlysur arbennig hwn yn ymateb
gyda'r geiriau, "Diolch, ond bydd
yn neis mynd 'ndl it patrwm
arferol.” Mae'r neges, yn anffodus,
yn canu cloch.

Wedi'r ddefod ordeinio ac yn
ei ymateb it croeso eglurodd y
Parchedig Peter Cutts sut y daeth yr
alwad i Salem 1 fodolaeth.
Dechreuodd gyda'i briodas i Lynne
dros ugain mlynedd yn 6l a gan fod
Lynne yn hannu o Ogledd Cymru,
fe gwympodd Peter mewn cariad
hefyd 4 Chymru ar Gymraeg.
Croesawn y teulu i gyd & breichiau
agored ac estynnwn yr un croeso i
chithau ddarllenwyr i ymuno a ni.
Cynhelir y Gwasanaeth Cymraeg
am 10.30 ar fore Sul a'r
Gwasanaeth Saesneg am 6 oT
gloch. Edrychwn ymlaen i ail
gydio'n yr Ysgol Sul a Chlybiau'r
Ifanc.

PENTYRCH

Gohebydd Lleol: Bethan Griffith

Parti 21 Clwb y Dwrlyn

Bu dathlu mawr ar Nos Sadwrn
22ain o Orffennaf, wrth 1 Iu o
aelodau a ffrindiau Clwb y Dwrlyn
ddathlu ei benblwydd yn un ar
hugain. Yng nghartref Wynne a
Gill Rees bu'r parti a chafwyd
croeso mawr ganddynt. Mawr yw'r
diolch iddynt.

Trefnwyd gemau (rhai anarferol
newydd!) gan y pwyllgor ac yna
cawsom dan gwyllt ar ddiwedd y
nos.

Diolchwyd i Gill Rees am ei
gwaith fel Cadeirydd, wrth iddi
drosglwyddo'r swydd 1 John
Williams. Dymunwn yn dda i John
yn ei amryw swydd!

Cylch Meithrin Pentyrch

Bydd y Cylch yn ail agor ei drysau
ar Fedi'r 5ed, i ryw hanner dwsin o
blant bychain. Byddwn yn cwrdd
bob bore Llun i Tau 9.30 - 12.00, ac
mae croeso mawr i rywrai syn
ddwy a hanner oed, i ymuno 4 ni.

Penwythnos y Gerddi

Bu'r penwythnos lle agorwyd 22 o
erddi ym Mhentyrch yn llwyddiant
ysgubol. Codwyd dros £1500 a
rhoddwyd y swm yma i gronfa
adnewyddu maes parcio Neuadd y
Pentref.

Roedd nifer anhygoel o bobl yn
twrio o gwmpas y pentref, wrth
gerdded o un gardd i'r
llall. Trefnwyd Illuniaeth yn vy
neuadd, a buont yn anhygoel o
brysur.

Mae trefniadau ar y gweill yn
barod, ar gyfer y flwyddyn nesa'.

Rownd y Byd

Dymuniadau gorau i Awen Penri,
Pantbach, sy'n mynd ar daith i
Awstralia, Seland Newydd a De
America. Mae hi'n gobeithio gweld
tipyn o't gemau Olympaidd a mynd
i set 'Neighbours' cyn ymweld ar
Incas ar Cymry ym Mhatagonia.

ar waith yn Rhondda Cynon Taf
Ty Model, Llantrisant

DATBLYGU ECONOMAIDD A
CHYMUNEDOL

Mae’n debyg taw dyma’r cyfraniad
olaf byddaf yn gwneud i Tafod Eléi
o swyddfa’r Fenter yn Llantrisant —
gan fy mod yn helpu sefydlu
swyddfa newydd ychwanegol i’'r
Fenter yng Nghanolfan Menter y
Cymoedd yn y Gadlys, Aberdar.
Wrth gwrs “Clochdar” fydd yn cael
fy sylw i gyd ar 61 hynny! Bydd
Trystan Griffiths a Huw T Davies
yn parhau 1 weithio o Lantrisant
gan ganolbwyntio ar Ofal Plant a
chadw trefn ariannol ar waith y
Fenter ond byddaf yn ymdrechu i
sefydlu datblygiadau newydd ym
meysydd datblygu economaidd,
cymunedol, hyfforddiant ac efallai
twristiaeth hefyd o Aberdar.

HYFFORDDI
TIAITH

MENTORIAID

Mae cyrsiau wedi eu trefnu yn
Llantrisant — yn Saesneg ar 25/26
Medi, ac Aberdar — yn Gymraeg ar
27/28 Medi 1 hyfforddi pobl sydd
eisiau datblygu defnydd o’r
Gymraeg o fewn eu cwmniau.
Manylion ar gael o swyddfa
newydd Aberdar ar 0976 167086.

STAFF NEWYDD

Na, dwi ddim yn mynd i wneud y
gwaith i gyd fy hunan. Bydd Elaine
Gilbert yn dechrau gwaith gyda ni
fel cymorth clerigol rhan amser yn
Aberdar, diolch i Gyngor Sir
Rhondda Cynon Taf, felly croeso
iddi hi. Rydym yn bwriadau hefyd
penodi swyddog ymchwil
economaidd, gyda chymorth
ariannol gan TEC ac efallai arian
Amcan Un, a fydd gobeithio yn
gallu gweithio o’'n swyddfa yn
Aberdar.

GWIRFODDOLWYR

Rydym wedi bod yn hysbysebu am
Swyddog Gwirfoddolwyr 'y
Milflwydd a rwyf yn gobeithio cael
cyflwyno’r swyddog newydd yna i
chi erbyn rhifyn nesaf Tafod Elai.
Efallai y gallwn nodi bod y swydd
yn deillio o lwyddiant gwaith Eleri
Griffiths yn Interlink.  Rydym
eisoes yn defnyddio llwyth o
wirfoddolwyr ifanc, at wahanol
brosiectau, ac yn disgwyl cofrestri
mwy yn ystod y flwyddyn nesaf.
Dylid cofio bod Eleri ar gael i helpu
pob mudiad gwirfoddol.

Bydd cyfarfod o Fforwm Mudiadau
Gwirfoddol Cymraeg Rhondda
Cynon Taf am 2pm ar 18/9/00 yn
swyddfeydd Interlink Ile bydd
cyflwyniadau ar sut mae chwilio
am arian Amcan Un er mwyn
hyrwyddo datblygiadau Cymraeg.
Bydd Elwyn Vaughan yn siarad am
drefniadau’r prif bwyllgor Arian
Amcan Un a Steffan Webb yn s6n
am Bartneriaeth Adnewyddu
Strategol Rhondda Cynon Taf.

CLYBIAU CARCO

Bydd Clybiau Carco’r Fenter yn ail
agor yn ysgolion Aberdar,
Abercynon, Castellau, Dolau, Evan
James, Garth Olwg, Heol y Celyn,
Pontsionnorton a Thonyrefail ar
ddechrau’r tymor newydd. £3.50y
noson fydd y pris ac fe fydd y
mwyafrif o’r clybiau ar agor rhwng
330pm a 6pm bob noson o’r
wythnos. Hoffwn i bwysleisio bod
Clwb Carco Evan James ar agor o
hyd ac yn 6l dan reolaeth y Fenter
[aith ar 6l cyfnod o rai blynyddoedd
o dan reolaeth Illwyddiannus
pwyllgor o rieni’r ysgol.

Rydym yn gobeithio clywed yn
fuan iawn am ein cais i agor deg
Clwb Carco arall yn Bodringallt,
Bronllwyn, Llantrisant, Rhydygrug,
Twynyrodyn, Llanharan,
Tonysguboriau, Gwaelod y Garth —
gyda Menter laith Caerdydd, Llyn y
Forwyn, a Llwyncelyn. Mae
Menter Bro Ogwr hefyd yn
gobeithio agor dau Glwb Carco yn
ardal Bro Ogwr. Cysylltwn &’r
ysgolion perthnasol cyn gynted ag y
clywn ni rywbeth — onest!

CYNLLUNIAU CHWARAE
HANNER TYMOR Y GAEAF

Wythnos 23 — 27 o Hydref 2000
ydy haner tymor y gaeaf ac y mae
disgwyl 1’'n cynlluniau fod yn
agored yn Rhydfelen, Llanhari,
Cymer ac Abercynon fel ag yr
oeddynt yn ystod yr Haf.
Ymddengys fod gan y fenter
Gastell Neidio newydd sbon a chin
arbennig i’r cynlluniau gan Martyn
Geraint i’r plant gael mwynhau yn
ogystal a’r nofio, y chwaraeon, yr
ymweliadau gan yr Heddlu a Sam
Tan a’r gemau, Teledu, llyfrau, celf
a chrefft ac ati ac ati. Mae
manylion llawn a ffurflenni cais ar
gael gan ffonio 01443 226386.

HEL HANESION Y CYMOEDD

Bydd criw o bobl ifanc yn cael
hel hanesion y cymoedd wrth
ymweld a phobl hyn yr ardal gan
recordio eu hatgofion o fod yn
blentyn yn ystod y ganrif
ddiwethaf ac fel y mae pethau
wedi newid. Rydym yn
gobeithio cael pontio rhywfaint
rhwng yr hen siaradwyr
Cymraeg a’r siaradwyr newydd
ifanc diolch 1 gymorth ariannol
Dysgu Gydol Oes Rhondda
Cynon Taf. Rydym yn gobeithio
cyhoeddi’r atgofion hyn yn
ystod y flwyddyn.

Yn Eisiau

SWYDDOG
YMCHWIL
ECONOMAIDD
Oriau a chyflog i’w trafod,
cyfweliadau ar 21/9/00.

Am fwy o wybodaeth a
sgwrs ffoniwch —

Steffan Webb — Menter
Taith 0976 167086

Hywel Evans — Menter a
Busnes 01970 625561




DYSGWYR

Mae dysgwyr yn bwysig iawn i'r
Fenter ac yn bwysig iawn parthed
dyfodol y Gymraeg. Os ydych yn
dysgu — triwch siarad Cymraeg bob
tro. Os ydych yn nabod dysgwyr
triwch gadw at y Gymraeg gyda nhw
— dyw e ddim yn help i droi at y
Saesneg. Dewch i ymarfer yn ein
boreau coffi bob wythnos — dydd
Llun yn Nhrefforest gyda Colin
Williams am 1lam yn TJs. Ddydd
Mawrth am 11am yn Olion Traed yn
Aberdar gyda Steffan Webb. Ddydd
Mercher am 11am yn Bercetas yn y
Porth gyda Rhodri Ffransis. Ddydd
Jau yn y Miwni am 12 hanner dydd
ym Mhontypridd gydag Eleri
Griffiths a dydd Gwener am 11am yn
y Bwtsiars Llantrisant gyda Huw
Davies a Thrystan Griffiths. Digon o
goffi i gadw’r Gymraeg yn fyw.

CWRS WLPAN A CHWRS
ESTYN A NOSWEITHIAU
TAFARN

Yn y Cymer fydd gennym gwrs
Wilpan i ddechreuwyr rhwng 7-9pm
bob nos Fawrth / nos Fercher / nos
Jau am £99 gan gynnwys llyfr a
chaset ac athrawon briliant piliant.
Mae’r cwrs yn dechrau ar 19/9/00 ac
y mae ffurflenni cais ar gael gan
ffonio 01443 226386 neu o’n gwefan
ar www.menteriaith.co.uk

Eto yn y Cymer y mae Cwrs Estyni’r
rhai sydd wedi gwneud Wlpan+ - tua
lefel 3 neu 4 — ag eisiau parhau.
Mae’r gwersi rhwng 7-9pm ar nos
Fawrth a nos lau yn unig gyda mwy
o athrawon briliant piliant!

Yn dilyn y gwersi bydd y dysgwyr yn
cyfarfod yn Nhafarn y Glowyr,
Cymer, Porth toc ar 61 9pm ac y mae
croeso i bawb ymuno & nhw am
sgwrs a pheint neu ddau!

GRANTIAU HSBC

Mae grantiau bach ar gael unwaith
eto eleni gan Fanc HSBC 1 gyfrannu
at gostau dysgu Cymraeg, costau
cyrsiau, costau deunyddiau, costau
teithio — unrhyw gostau rhesymol
sy’n rhwystro pobl rhag dysgu
Cymraeg ac y mae ffurflenni cais ar
gael gan ffonio 01443 226386 neu
o’n gwefan.

CLYBIAU IEUENCTID
GYDA’R URDD

Croeso yn 0l i Rhodri Ffransis, ar 6l
cyfnod o salwch, a diolch yn fawr i
Andrew Morissi a wnaeth lenwi 1
mewn yn ystod yr Haf. Bydd y
clybiau drama ym Mhontypridd a
Llanilltud Faerdre yn ail agor, yn
ogystal 4 Clwb Cyber Caffi
Cymraeg Pontypridd a Chlwb
Peldroed Cymraeg y Rhondda.
Deallaf fod Clwb Peldroed vy
Ddraenen Wen ar y ffordd hefyd
felly tipyn o ddewis a thripiau’r
hanner tymor hefyd i ddod.

Cynhelir Cyfarfod Cyffredinol
Blynyddol y Fenter Iaith yn
Rhondda Cynon Taf am 7pm ar nos
Jau 12fed Hydref 2000 yn Oriel
Gelf y Miwni Pontypridd. Bydd
cyfle i awgrymu gweithgareddau
newydd i'r Fenter, sefyll fel aelod o
wahanol bwyllgoraur Fenter a
chlywed am holl waith y Fenter.

ARIAN ARIJAN ARIAN

Hoffwn ddiolch i Dr Guto Roberts
am ei waith cyson wrth drefnu
system codi arian y Fenter ers
degawd i ni gan godi llwythi a
llwythi o arian — ni fyddai Menter
lTaith wedi datblygu hebddo fe - ac
rydym yn gwerthfawrogi a diolch
iddo am ei waith cyson. Nawr
rydym am groesawu John Williams
Pentyrch sydd yn cymryd drosodd y
gwaith er mwyn galluogi’r Fenter i
dyfu fwy eto. Ond y mae angen
help arno fe ac arnom ni 1 drefnu’r
gwaith felly rydym yn chwilio am
wirfoddolwyr newydd ychwanegol
yn ardaloedd Pontypridd, Rhondda
ac Aberddr yn bendodol. A
fyddwch chi’n fodlon gweithio am
ddiwrnod neu ddau bob mis i godi
arian at waith y Fenter? Os ydych
chi’n mwynhau unrhywun o’r
gweithgareddau uchod efallai y
gallwch chi hefyd yn helpu ni i’ch
helpu chi? Ffoniwch am fanylion
pellach.

www.menteriaith.co.uk

Mae manylion pob gweithgaredd ar
gael ar ein gwefan
— dewch i ymweld & ni yn fuan!

Steffan Webb.
Swyddog Datblygu Menter laith

Grantiau Banc HSBC
I ddysgu’r laith.

Fel rhan o strategaeth datblygu
Menter laith, ar waith yn ardal
Rhondda Cynon Taf, mae’n hyfryd
cael cyhoeddi bod Banc HSBC
wedi clustnodi £4000 fel cronfa i
gyfrannu at 50% o gostau unigolion
sydd am ddilyn cwrs i1 ddysgu’r
Gymraeg.

Dywedodd Steffan Webb, Swyddog
Datblygu Menter laith, “Fe fydd yr
arian yma ar gael i unigolion yng
nghylchoedd Rhondda Cynon Taf,
Caerffili, Caerdydd ac Ogwr. Mae
amrywiaeth helaeth o leoliadau a
lefelau cyrsiau bron ym mhob twll
a chornel o’r ardal. Rydym yn
galw ar unrhyw un sydd yn meddwl
am neu yn bwriadu dilyn cwrs
Cymraeg i gysylltu & ni ac i
gwblhau ffurflen gais am gyfraniad
tuag at eu costau. Mae’r enghraifft
yma o gydweithredu yn esiampl
dda ffordd y gall cwmni
rhyngwladol fel Banc HSBC
gyfrannu mewn dull cadarnhaol i
wella sgiliau ieithyddol y genedl
ddwyieithog. Mae Banc HSBC yn
cydnabod mewn dull ymarferol
pwysigrwydd yr iaith nid yn unig
yn gymdeithasol ond fel cyfrwng
cyfathrebu yn ariannol.”

Dywedodd Sidn Elin Jones,
Rheolwr Materion Cymreig, Banc
HSBC, “Fel cwmni blaengar ym
maes dwyieithrwydd, mae hybu
pobl 1 ddysgu iaith yn rhan
allweddol o’n polisi nawdd. Mae’r
gallu i siarad Cymraeg yn sgil

arbennig ac mae’r gofyn am
weithwyr dwyieithog wedi
cynyddu’n sylweddol dros vy

blynyddoedd diwethaf. Gobeithiwn
felly, drwy gefnogi’r Mentrau laith,
y byddwn yn helpu i wella
cyfleoedd pobl yn ogystal a
diogelu’n hunaniaeth Gymraeg.”

SER Y DYFODOL

Llongyfarchiadau i'r grwp Ashokan
ar eu perfformiad drydanol ar Faes
B FEisteddfod Llanelli. Aelodau'r
grwp yw Sion Dafydd - drymiau,
Alun Evans - prif leisydd, Aled
Davies - gitar, Gethin Davies -
allweddellau a sax, Marc Real -
gitar fas. Maent i gyd yn gyn-
ddisgyblion Ysgol Gyfun Llanhari.



Cymeriadau
Pentyrch

Rhoi ar gof a chadw rhai o’r
hanesion am gymeriadau y 19eg
ganrif oedd bwriad Don ac Arthur
Llywelyn wrth baratoi eu llyfryn
diweddaraf yn y gyfres ‘The Garth
Domain’ a gyhoeddir gan
Gymdeithas Hanes Lleol Pentyrch
a’r Cylch. Ac yn wir mae’r llyfr yn
gorlifo gyda disgrifiadau lliwgar o
fywyd yr ardal. Ac er mai yn
Saesneg yr ysgrifennwyd y llyfr
mae’n amlwg mae’r iaith Gymraeg
oedd iaith yr ardal hyd at
ddechrau’r 20fed ganrif.

Roedd hela yn boblogaidd iawn
yn yr ardal ac yn ogystal a’r ddawn
arbennig o ganu y corn hela roedd
rhai yn crwydro’r tafarndai a’r tai
bonedd yn canu y caneuon hela.
Roedd Bili Hari yn un o’r canwyr
corn hela gorau ond wrth iddo fynd
i oedran a’i lais yn methu fe ddaeth
yr ateb yma i gais i ganu unwaith
eto -

“Fy ngwallt sydd yn gwynnu
Fy nghof sydd yn gwanychu
Llawer ergyd dan fy mron
Fy muddiau bron terfynu”

Yn ogystal a’r capeli a’r eglwys
oedd yn rhan allweddol o fywyd y
pentref fe fu nifer o gymdeithasau a
mudiadau gweithwyr. Yn eu plith
roedd Yr Odyddion gyda’i
pencadlys yn y King’s Arms, eu
bwriad oedd cynorthwyo aelodau ar
gyfnod damweiniau, afiechyd neu
angladd. Roedd eu harfbais yn
dangos eu nod - Llygaid i weled,
Llaw i gyfrannu, Calon i deimlo.

Ganwyd Richard Llywelyn (Dic
Soar), tadcu Don ac Arthur
Llywelyn, yn 1862, mab i John
Llywellyn, Si6on y Soar. Roedd
Richard yn uniaith Gymraeg ac yn
hoff iawn o geffylau gan weithio ar
y tir ac yn y pyllau glo.
Chwaraeodd rygbi i Bentyrch yn eu
tymor cyntaf oherwydd ei
gyflymder ar y cae fe’i galwyd yn
‘Sgwarnog’. Ond doedd e ddim
mor gyflym gyda’r merched:

Y deryn du pig felan, a aed di drostoi am dal
0ddi yma i Graig Gwilym a disgyn ar y wal?

A gweud wrth Mari Israel am beidio bod mor ffol
A charu mab y ffeirad a gadael Dic ar 6!

/ Gwyl Iforiaid 1851 \

‘Cynhaliwyd Gwyl Iforiaid Gwenynen, Pentyrch ar yr 21ain o Fehefin, yn
Arwydd y Glowyr; yn nhy ein brawd Thomas Llywelyn. Am 10 o’r gloch
cyfarfuasom yn ystafell y Gyfrinfa, a daeth amryw i ymweled a ni o wahanol
Gyfrinfaoedd trwy’r Adran, ac aethom yn orymdaith lluosog i Eglwys y
Plwyf, lle cawsom bregeth ragorol gan ein hanwyl frawd Mr Thomas; (yr
hwn sydd Iforiad Trwyadl). Wedi dychwelyd, cawsom giniaw o’r darpariad
goreu gan Mrs Llewellyn. Gwedi symud y llieiniau, galwyd ar ein Parch
frawd H.G. Thomas i’r gadair a’r brawd D. Thomas o Bontypridd, i’r is-
gadair, ac yna agorodd y Llywydd y Cyfarfod trwy araeth gadarn, a
synwyrawl dros ben, nes creu ysbryd aiddgar a gwir Iforaidd ym mhawb
oedd yno. Enynodd yr hen fflam wladgarol. Yn nesaf galwyd ar y Rag-
lywydd, a chafwyd ganddo araeth ardderchog, ar natur Iforiaeth. A chafwyd
gan fwy na allaf enwi, Areithiau, Caniadau ac Englynion; Cor Pentyrch
ddaeth yn ei lawn donau, i ganu eu cerddi swynawl, nes llenwi pob calon ag
hyfrydwch. Felly mae’r wenynen yn mynd yn mlaen mewn cariad, rhifedi a
chyfoeth, nes mae y cwch gwedi ei lenwi o fel:-

Am hyn cyn iddi fynd yn hwyr
O gwyr mi wneuthum gaban;

A deued gauaf pan y del,
Mae’n llawn o fel y rwan.

\

Ffurfiwyd mudiad yr Iforiaid yn y
1830’au gyda’r bwriad i godi parch
tuag at yr iaith Gymraeg a fu o dan

/

Chwi hoff gyfeillion plwyf Pentyrch
Rho'ch gynyrch deall dawnus
I blethu geiriau tlws o glod

orthrwm y saeson. Bu’r Cymdeithas 17 hyglod Evan Morris
yn cwrdd yn nhafarn Arwydd y  Ein gwiw Iythyrwr gonest, da,
Ofala am y cyfan,

Glowyr ar Heol y Mynydd. Fu gan Victoria neb erioed

Daeth Charles Prichard i fyw i Ynuwch ei glod fel postman

Bentyrch o Aberdar yn 1828 yn
bum mlwydd oedd. Fe aeth yn
athro yn Llanilltud Faerdref pan yn
ugain mlwydd oedd gan
ddychwelyd yn Brifathro Ysgol
Pentyrch erbyn diwedd 1840’au.
Roedd yn ddylanwad mawr ar y
pentref gan ddod yn aelod o’r
heddlu rhan amser, yn ddiacon yng
nghapel Penuel ac yn asiant
yswiriant. Roedd yn gerddor ac yn
ganwr o fri a bu’r Dr Elwyn
Hughes yn ffodus i ddarganfod un
0’1 gerddi i’r postman lleol:

Charles Prichard

Yr Hen Ysgol lle saif Cefn Llan erbyn hyn




Roedd y beirdd gwlad yn arfer
cwrdd ar Y Ffwrwm, sedd wrth
ymyl yr heol yn Cefn Bychan.
Byddai'r criw yn bathu englynion
dirifedi a chawn glywed gan Oliver
Prichard am angladd mochyn!

Mae holl trigolion Cefn Bychan
Wedi cael eu taro'n syn

Trwy i angeu ddod mor sydyn

A thori lawr y mochyn gwyn
Gwethiwr tlawd yr oedd ei berchen
Ben Drescuthan ydoedd e
Gwnewch gydymddwyn
rhoddi arian

I gael mochyn yn ei le

trwy

Cydgan

Mae'r cymdogion yn ymddiddan
Ac yn dwedyd oll fel hyn
Colled mawr i Ben Drescuthan
Ydoedd colli'r mochyn gwyn

Beth oedd achos ei farwoliaeth

Nid oes neb all ddweyd yr iawn,
Mae pawb yn barnu trwy'r
gymdogaeth

Mae gwaew gafodd un prydnawn;
Bu meddygon blaenaf Cymru

Yn ei weled ar ddydd Sul,

A hwy ddywedant 'rol penderfynu,
Fod ei fywyd mewn Ile cul.

William Gruffydd oedd y trencher
Dala'r mochyn ydoedd e,

Ar ol hyn daeth Doctor Tyler

A llond tebot mawr o de
Rhoddwyd dos i'r mochyn yma,
Er ei wella meddant hwy,

Ond canfyddwyd yn y nore

Ei fod yn farw ers awr neu ddwy

Yn ei angladd 'roedd personau,
Boneddigion pena'r wlad
William Prichard, Betasea

A William Gruffydd yr hen dad
Jim gwr Rhoda, Ben Drescuthan
Wil ei frawd a Twm Tonmawr
Oli Lisa, Dai mab Letis,

Dyna eu henwau'n drefnus 'nawr!

Cewch llawer rhagor o hanesion
a lluniau yn y 'Garth Domain'
Rhif 8 ar gael o Siop Bapurau
Newydd Follis, Pentyrch neu
oddi wrth Don Llywelyn 029 20
(_890535.

Tafarn

Collier's Arms

a safai ar ochr
Mynydd y Garth

Roedd Enoc Dafydd yn Wwr
diwylliannol uniaith Gymraeg. Ef
oedd dyn dwr yr ardal, yn ddyn
adnabyddus yn y pentref wrth iddo
fynd o gwmpas yn sicrhau fod y
gwasanaeth dwr yn llifo'n gyson
o’r gronfa ddwr newydd ar y Garth.
Roedd yn Fethodist Calfinaidd
brwd yn addoli yng Nghapel Horeb.
Roedd ei ffydd yn ymdreiddio i bob
rhan o’i fywyd a hynny wedi ei
alluogi i ddadlau gyda’r Diafol ar
Heol y Mynydd a’i guro nifer o
weithiau yn 6l y son!

Roedd Job Williams yn saer coed,
adeiladydd, ffarmwr, ymgymerwr
angladdau a diacon yng Nghapel
Horeb. Fe’i ganwyd a bu farw yn
Gocyd Uchaf. Am gyfnod wedi
iddo briodi bu’'n cadw Tafarn y
Bute yn yr hen bentref. Ef hefyd
adeiladodd y Lewis Arms a chapel
Horeb fel y mae hyd heddiw. Fe
Iwyddwyd i’w ddarbwyllo i orffen
cadw tafarn y Lewis Arms gan ei
gyd-ddiaconiaid yn Horeb.

Pan fo Pentyrch yn llawan

Heb falais na chenfigan,

Fe fydd y mél yn dod o’r cwar

A ffigysh ar y ddraenen.

(Mae’r pentrefwyr yn gwadu’r cyhuddiad!)

Pentir Hir |
Un o gartrefi't {§
pentref {g

Rhan o deulu Enoc Dafydd yn 1900

17



YSGOL
GYFUN
LLANHARI

gy

GORAU GWAITH
GWASANAETH

Her Tri Chopa Cymru 2000
Mehefin 17eg

Llongyfarchiadau i bedwar cerddwr
o blith staff Ysgol Gyfun Llanhari
sef, Rhun Jones (Sherpa Jones), Eryl
Samuel (Eryl Eryri), Colin Pari
( Parit Pic) a Mike Ebbsworth
(Malory Mike), heb anghofio'r
gyrrwr penigamp, a mam i ni oll
Irfon Bennett (Bennit Bws), ar
gwblhau Her Tri Chopa Cymru
2000.

Concwerwyd Yr Wyddfa mewn
2awr 58munud, Cader Idris mewn
3awr 38munud a Phen-y-Fan mewn
1 awr 3l munud ar unig ddiwrnod
crasboeth Haf 2000!! Cwblhawyd yr
orchest (yn cynnwys yr amser
teithio, torheulo, bwyta ac ati) mewn
13awr a 7munud i ddod yn 19eg allan
0 67 tim a dwy swigen rhyngom oll!

C'mon bois - beth nesaf ? Mont
Blanc ?

Hoffem ddiolch i bawb a fu'n ein
cefnogi (a'r gwragedd am eu
hamynedd yn ystod yr ymarferion).
Llwyddwyd i godi dros fil o
bunnoedd at elusen T$ Hafan.

Arian i Childline

Fe fu disgyblion blwyddyn 10
“Bwyd” a “Datblygu Plentyn”
ynghyd a4 Mrs Hill yn gweithio yn
galed yn coginio cacennau ar gyfer
bore coffi i’r athrawon ble y codwyd
bron £40, a hefyd yn gwneud bisgedi
“chocolate chip” i’w gwerthu yn yr
ysgol. Mae’r gwerthiant bisgedi
wedi codi bron i £100 hefyd. Y
bwriad ar ddiwedd y tymor yw cael
diwrnod gwisg anffurfiol ac fe fydd
treian o’r arian yna yn mynd at
“Childline” treian tuag at Ty Hafan a

treian tuag at elusen Llid yr
Ymenydd.
Taith Seiclo Noddedig

Yn ystod wythnos olaf y tymor fe
fydd tri athro, Mr Mike Ebbsworth,
Mr Colin Parri a Mr Gareth Wilkins
ynghyd a4 20 o ddisgyblion
blwyddyn 12 yn cymeryd rhan
mewn taith seiclo noddedig o
Aberhonddu i Fae Caerdydd ar hyd y
“Taff Trail”, pellter o 56 milltir. Fe

HELPU CWMNIAU | FANTEISIO
AR Y CHWYLDRO E-FUSNES

Mae Awdurdod Datblygu Cymru
wedi cyhoeddi menter newydd
bwysig cymorth i fusnesau i helpu
cwmniau Cymreig i fanteisio i
eithaf ar gyfleoedd e-fusnes. Nod y
project dwy flynedd hon, sy'n costio
£5 miliwn, yw cynyddu gallu
cystadleuol busnesau drwy'r defnydd
effeithiol o dechnolegau gwybodaeth
a chyfathrebu (TGCh).

Bydd rhaglen smE-Fusnes Cymru
yn darparu'r wybodaeth a'r
strwythurau cymorth sydd eu hangen
er mwyn sicrhau y caiff o leiaf
10,500 o gwmniau bach a chanolig
ledled Cymru eu hysbysu am vy
manteision a allai ddod yn sgil y
technolegau newydd hyn i'w
busnesau. Hon yw'r fenter fwyaf o
ran maint a’r mwyaf uchelgeisiol 0'i
math a welwyd yn Ewrop.

Bydd rhaglen codi ymwybyddiaeth
yn rhoit wybodaeth ddiweddaraf i
gwmniau am ddatblygiadau newydd
a bydd yn dangos sut y gellir
defnyddio'r technolegau newydd er
mwyn helpu eu busnesau i fod yn
fwy cystadleuol. Bydd yr ymgyrch
yn cynnwys seminarau, gweithdai,
arddangosiadau, sioeau teithiol a
llythyron drwy'r post a gaiff eu
dosbarthu drwy'r rhwydwaith
cyfredol o Ganolfannau Cymorth
TGCh.

Bydd tim o ymgynghorwyr TGCh
busnes annibynnol yn rhoi cymorth
dwys i 1,500 0 gwmniau. Byddant
yn gweithio gyda chwmniau unigol i
nodi eu hanghenion busnes penodol
ac i’w cysylltu a’r ateb e-fusnes
mwyaf priodol.

Pan siaradodd yn yr achlysur
lansio a gynhaliwyd yng Ngwesty
Celtic Manor yng Nghasnewydd ym
mis Ebrill, pwysleisiodd prif
weithredwr Awdurdod Datblygu
Cymru, Brian Willott, bwysigrwydd
cynyddol e-fusnes i gwmniau

Cymreig.

"Mae defnyddio TGCh yn effeithiol
ac yn effeithlon yn rhoi cyfleoedd
newydd i fusnesau o bob maint, ym
mhob sector ac ym mhob rhan o
Gymru - gall alluogi iddynt gystadlu
a masnachu yn effeithiol ledled y
byd," meddai.

”Peidiwch 4 chamddeall - mae’r
chwyldro efusnes wedi cyrraedd.
Mae e-fusnes yn ffynnu, yn ehangu
ac yn datblygu ledled y byd ar
raddfa anhygoel. Disgwylir i'r
farchnad e-fusnes gyrraedd rhyw
£10 biliwn eleni a hynny ond yn y
DuU."

Pwysleisiodd Mr Willott fod
derbyn e-fusnes nid yn unig yn
hanfodol ar gyfer lles cwmniau
unigol yn y dyfodol ond hefyd ar
gyfer perfformiad economaidd hir
dymor Cymru a'r ymgyrch i greu
economi sy'n seiliedig ar wybodaeth.

Ariennir rhaglen smE-Fusnes gan
Awdurdod Datblygu Cymru a
Chronfa Datblygu Rhanbarthol
Ewrop. Mae'n rhan o fenter
Cymdeithas Gwybodaeth Cymru
Awdurdod Datblygu Cymru.

Dylai busnesau sy'n dymuno
cymryd rhan yn y rhaglen gysylltu a:
Gerald Rogers, Wales smE-Business
Project Manager, Awdurdod
Datblygu Cymru, Canolfan QED,
Treforest Estate, Pontypridd CF37
5YR
Telephone: 01443 845828
Fax: 01443 945588
Ebost:
walessmebusiness @wda.co.uk

fydd Miss Mari Williams yn gyrru y
bws mini rhag ofn fod damweiniau.

Mae’r disgyblion wedi cael targed
o godi £50 mewn nawdd yr un, ac fe
fydd yr arian yn mynd tuag at elusen
Llid yr Ymennydd.

Maent yn gobeithio casglu o leiaf
£500 at yr elusen.

SIOP BARA

Y PENTREF
Heol St Illtyd
Pentre’r Eglwys

Bara a chacennau
wedi eu pobi yn y siop
mewn ffwrn draddodiadol.
Mrs Janet Evans

01443 202013
Trefnir Arlwyo




TREM YN OL AR
DDOSBARTH '94

Roedd llawer yn gwneud tapiau
fideo o’r rhaglenni a ddarlledwyd
ym mis Gorffennaf yn dilyn tri o
athrawon Ysgol Gyfun Llanhari a
nifer o't disgyblion wrth iddynt
adael yr ysgol a dechrau ar eu
hastudiaethau pellach a'u gyrfaoedd
o Ddosbarth '94. Roedd y rhaglenni
yn canolbwyntio ar y pynciau
trafod mawr dros y blynyddoedd
hyn a chawn farn yr athrawon a'r
cyn-ddisgyblion am faterion fel
refferendwm Etholiad Cyffredinol
1997, a Chynulliad Cenedlaethol
Cymru.

Roedd y rhaglen gyntaf yn
canolbwyntio ar ANN SAER,
athrawes yn Llanhari, oedd yn
ymddeol yn ystod y cyfnod hwn.
Rydym yn clywed am ei hatgofion
or disgyblion, ei mwynhad wedi
iddi ymddeol yn ogystal &'
phryderon am bob math o bynciau,
0'i phensiwn i ddyfodol addysg.

Mae'r rhaglen hefyd yn dilyn
nifer o'r disgyblion - rhai wedi aros
yng Nghymru, ac eraill wedi gadael
am brifysgolion Lloegr. Ymysg
eraill, rydym yn cwrdd a
RICHARD sydd bellach yn blismon
yn y Barri, ac ef yw'r cyntaf or
dosbarth i briodi ac i gael plentyn.
Aeth ALED i brifysgol
Aberystwyth ac mae'n rhannu ei
farn am y teulu Brenhinol, a'i
obeithion am ei ddyfodol ei hun.
Cawn ein cyflwyno i ALUN a
KELLY - dau a fagwyd mewn
cartrefi di-Gymraeg. Mae'r ddau yn
rhannu eu barn am addysg trwy
gyfrwng y Gymraeg - ALUN yn
teimlo bod gormod o ganolbwyntio
ar y traddodiadol yn hytrach na'r
cyfoes, tra bod KELLY yn awyddus
1 ddychwelyd i'r cymoedd i ddysgu
mewn ysgol Gymraeg.

Yn yr ail raglen rydym yn cwrdd
at DR DYLAN JONES a oedd yn
bennaeth dosbarth chwech ym
1994. Trwy gydol y rhaglen rydym
yn dilyn datblygiad ei yrfa, o fod yn
Brifathro ieuengaf Prydain yn
Ysgol y Cymer i'w benodiad yn
Brifathro Ysgol Gyfun Bro
Morgannwg erbyn heddiw. Mae'n
cymharu gwahanol broblemau sydd

“Efallai ein bod ni wedi bod yn
llaesu dwylo. Mae na Iwyddiant
wedi bod ac efallai fod yr ysbryd
arloesol wedi diflannu ychydig a
bod e’n gyfrifoldeb arnon ni fel
addysgwyr, fel rhieni, fel y bobol
sydd yn credu mewn addysg
dwyieithog i gael ymgyrch arall i
godi ymwybyddiaeth ac i ddweud
wrth y teuluoedd ifanc a’r rhai
sydd yn dod i mewn i’r ardaloedd
yma - mae addysg Gymraeg yma o
hyd.”

Peter Griffiths

gan ddisgyblion mewn gwahanol
ardaloedd, ac yn son am ddyfodol
addysg ac effeithiau newidiadau
cymdeithasol ar addysg.

SARA a NIA sy'n cael eu dilyn
yn y rhaglen hon, a'u hatgofion a'u
teimladau wrth it ddwy ohonynt
fynychu Prifysgol Rhydychen.
Mae’r ddwy yn sén am y pwysau
gwaith aruthrol yn y brifysgol, a'u
bod yn hiraethu ar 61 rhai agweddau
o Gymru. Gwelwn ddatblygiad un
sy'n astudio'r gyfraith ac yn ansicr
pa yrfa i'w dilyn, ar llall yn
benderfynol nad yw hi am briodi'n
ifanc.

Canolbwynt y drydedd raglen yw
PETER GRIFFITHS, sef Prifathro
Ysgol Llanhari. Ym 1994, roedd yn
goruchwylio 86 aelod o staff a
1,300 o ddisgyblion - ac roedd
perygl y byddai'n rhaid cwtogi
niferoedd yr ysgol yn ystod y
cyfnod. Rydym yn clywed barn y
Prifathro am newidiadau mewn
cymdeithas a'r peryglon sy'n
wynebu ysgolion ac addysg.

Gwelwn hefyd ochr bersonol
bywyd y Prifathro a llwyddiant yr
actor [IOAN GRUFFUDD, ei fab, a
chlywed ymateb ei dad i'w
enwogrwydd.

Eto, cawn gwrdd a nifer o
ddisgyblion yr ysgol. Mae CATRIN
yn ymgartrefu yn Llundain fel
athrawes wedi treulio cyfnod yn
teithio Awstralia a Seland Newydd,
ac mae PAUL yn actor ar
Iwyfannau Llundain. Cawn hefyd
glywed gan ALED sy'n gwneud
gwaith dros dro tra'i fod yn chwilio
am waith yn y cyfryngau yn
Llundain.

Ar ddiwedd y rhaglen, cawn
glywed am yr her sy'n wynebu'r
ysgol a't bygythiad y bydd rhaid
iddi gau wrth i niferoedd staff a
disgyblion ostwng. Disgwylir mai
400 o ddisgyblion yn unig fydd yn
mynychu Llanhari o fewn dwy

flynedd ac mae PETER
GRIFFITHS yn rhannu ei ofidiau
am ddyfodol yr ysgol.

Cynhyrchiad Cambrensis i S4C.

Lliwiwch y llun o'r ferch yn Fuoch chi ar eich gwyliau yn un o'r gwledydd

Cyfres Newydd

Bob nos Sal
Yn cychwyn Medi 17

